CONGREGATIO GENERALIS X
30 octobris 1962

Exc.mus D. PericLES FELICI, arch. tit. Samosatensis, secretarius
generalis:

Hodiernae congregationi generali pracest em.mus ac rev.mus D.
card. Bernardus Alfrink, arch. Ultraiectensis.

Loqui postulaverunt: em.mi DD. cardd. Villelmus Godfrey, arch.
Vestmonasteriensis in Anglia; Valerianus card, Gracias; Bernardus Al-
frink, ut Pater Conciliaris; Alfredus Ottaviani; Augustinus Bea; exc.mi
DD. Hermenegildus Florit, arch. Florentinus in Italia; Fridericus Me-
lendro, arch. Nganchimensis in Sinis; Custodius Alvim Pereira, arch.
de Lourengo Marques in Mozambique; Stanislaus Lokuang, ep. Tai-
nanensis in Sinis; Paulus Rusch, ep. admin. apost. Oenipontanus in
Austria; Georgius Dwyer, ep. Loidensis in Anglia; Emmanuel Trin-
dade Salgueiro, arch. Eborensis in Lusitania; Carmelus Zazinovié, ep.
aux. Vegliensis in Jugoslavia; Michaél Arattukulam, ep. Alleppeyensis
in India; Toannes Carolus McQuaid, arch. Dublinensis in Hibernia; An-
gelus Fernandes, ep. tit. coad. Karachi in India; Carolus Helmsing, ep.
Kansanopolitanus in Statibus Foederatis Americac Septemtrionalis;
Hadrianus Ddungu, ep. Masakaénsis in Uganda; Sighardus Kleiner, abbas
generalis Ordinis Cisterciensis; Bernardus Stein, ep. aux. Trevirensis in
Germania; Ildefonsus Sansierra, ep. aux. S. Ioannis de Cuyo in Ar-
gentina; Placidus Cambiaghi, ep. Cremensis in Italia; Petrus Marti-
nus Ngo-Dinh-Thtic, arch. Huéensis in Vietnam, Raymundus Iglesias,
ep. Urgellensis in Hispania; Ioannes Nuer, ep. tit. Phatanensis in Aegyp-
to; Narcisius Jubany, ep. aux. Barcinonensis in Hispania; Ioannes Bap-
tista Przyklenk, ep. lanuariensis; Albertus Devoto, ep. Goyanensis in
Argentina; Laurentius Nagae, ep. Urawaénsis in Japonia; Paulus loan-
nes Hallinan, arch. Atlantensis in Statibus Foederatis Americae Sep-
temtrionalis; Laurentius Jiger, arch. Paderbornensis in Germania;
Aloisius da Cunha Marelim, ep. Caxiensis in Brasilia; Ioannes Iulianus
Weber, arch. Argentinensis in Gallia; Arthurus Elchinger, ep. coad. Ar-
gentinensis in Gallia.

Supremum Consilium regendae Civitati Vaticanae praepositum emi-
sit hodie seriem pictaciorum vehiculariorum (francobolli), quam seriem
lactum offert primo Patribus Conciliaribus in hac congregatione generali.

1 *
Emmus P. D. VILLELMUS carp. GODFREY

Archiepiscopus Vestmonasteriensis

Em.mi et exc.mi Patres, venerabiles Fratres,

De hoc* cap. 11 aliquid velim vel breviter dicere. Varia dicta sunt
in sermonibus in priore capite habitis * de vita pastorali, et bene omnino
est attentionem nostram dirigere ad hunc aspectum vitae nostrae. At-
tamen in hoc cap. II, quantum videtur, aliqua video quae difficultates
faciunt pro parochis et aliis qui fidelibus ministrant, ex. gr.:

1. Sub nn. 39 et 40 mentio fit de homilia uti parte ipsius Litur-
giae, et dicitur: « Homilia ... valde commendatur », et post hanc « ora-
tio communis ... redintegretur ». Liceat observare homiliam esse de con-
suetudine in regione nostra diebus dominicis et de praecepto, dico ho-
milia brevis, i. e. dutans minus quam decem momenta. Nulla autem
fit oratio communis nisi pro infirmis et defunctis, quae fit ante homiliam
die dominica quando publicantur notitiae hebdomadariae paroeciales.

Notandum est quod, iuxta praxim nostram, Missae sibi succedunt
una post aliam per totum tempus antemeridianum. Quapropter difficile
esset pro fidelibus si manere deberent in ecclesiis plus quam tria qua-
drantia horae: nisi in Missa principali, quae durat per unam horam.
Oratio communis, si fiat, deberet igitur esse brevissima omnino, in com-
modum populi.

Propono ergo ut in n. 39 post verba « valde commendatut » ad-
dantur verba « ubi commode fieri possit ». Cogita de crescenti nu-
mero communicantium etiam in Missa serotina. Ttem in n. 40, addantur
verba « ubi commode fieri possit ». |

2. De lingua vernacula. Uti aliqui Patres Concilii * dixerunt, locus
congruus non est inter orationes ab ipso sacerdote prolatas, sed inter
preces fidelium. Meo submisso iudicio, non deberent #lae orationes fieri
multae,* secus nullus erit relictus locus pro oratione tranquilla perso-
nali, id quod magnus fidelium numerus, ni fallor, valde desiderat. Hoc
bene scimus, qui noscunt greges nostros.

3. De Communione sub utraque specie. Imprimis est difficultas
doctrinalis, quia non desunt qui protestantur contra nostram praxim

* Secretarii generalis monitum et tres primae Patrum orationes circa cap. IT
schematis de sacra Liturgia habentur in parte 1 (congregatione generali IX),
pp. 598-603.

distributionis sacrae Communionis sub unica specie. Si praesens praxis
mutaretur, periculum esset ne interpretetur tamquam admissio ertoris
ex parte nostra in materia doctrinali.

Difficultates etiam sunt practicae, quia si talis flat mutatio, «ti’
censeo quod limitatio stricte fieri deberet pro tota Ecclesia occiden-
tali, secus, si relinquatur episcopis, habebitur magna confusio, ex praxi
diversa in diversis regionibus necnon dioecesibus.

Deinde si sumatur sacta species ex calice, nemo est qui non videt
difficultates et obiectiones posse oriri propter rationes hygienicas. Ul-
terius cogitandum est de mulieribus et puellis accedentibus ad sacram
synaxim quarum labia tincta sunt notis illis ornamentis hodiernis rubri
coloris. Difficultas evidens est.

Clarum etiam est quod administratio sacrae Communionis sub utraque
specie magno fidelium numero crearet magnam difficultatem.

Denique meminisse iuvat quod sunt qui vinum vel alcoholica in qua-
cumgque circumstantia sumere nolunt.

Quibus de causis standum est praesenti praxi in Ecclesia latina.

4. Sub n. 43, de Liturgia verbi et Eucharistiae. Nonne semper im-
plicite intellecta fuit haec doctrina? Nova sunt verba, nova phrasis, sed
non nova idea.

5. De concelebratione sacramentali. De extensione concelebrationis
ad Missam Chrismatis non video difficultatem. Loguor de iis sacerdo-
tibus qui immediate adsistunt episcopo.®

Quod attinet ad facultatem extendendam ad conventus sacerdetum,
dicerem quod stricte interpretari deberet conditio indicata in schemate,
cum illis verbis " «si ad celebrationes aliter provideri non possit et de
tudicio Ordinarii ». Sed etiam in hoc® anceps maneo.

Notari debet etiam quod si stipendium recipiatur ab unoquoque
concelebrante, quantum mihi videtur, fideles non essent ita contenti de
Missa a concelebrantibus oblata ac de Missa a sacerdote singulari cele-
brata, quae pro iis videretur esse magis intima, illa Missa singularis,
magis intima ® et personalis. Nonne etiam esset saltem apparentia cele-
brationis lucri gratia, quando magnus numerus concelebrat pro sat ma-
gna denarii summa, eo magis quod, secundum schema, numerus precum
et gestus'* diminui deberet. Dixi.

In textu scripto tradito: ' deest. * deest. ° deest. * fieri multae istae
orationes communes. ° deest, ° Agitur de sacerdotibus immediate episcopo
inservientibus. 7 pempe. ® Etiam hic. ° deest.  '° numerus precum et

gestus, iuxta schema.

2

Em.mus P. D. VALERTANUS carp. GRACIAS
Archiepiscopus Bombayensis

Ewm.me Praeses et venerabiles Patres Concilii,

Nequaquam sub cap. 1T loqui volebam. Sed sunt duae rationes
propter quas petii licentiam a secretario generali loguendi hodie, etiam-
si secundum normas non dedi notitiam trium dieruns.

Prima ratio est ratio liturgica. Sed haec ratio nom est magni mo-
menti. Nam prius est vivere, deinde philosophari.

Altera ratio est ratio maioris momenti, de qua loguar in fine buius
brevis orationis.

Equidem puto, mea bumili sententia, esse necessarium publice de-
clarare quod modus® procedendi in nostris disceptationibus sub hac
sectione de Liturgia sufficienter logicum non esse. Liceat mihi expli-
care.

1. In lingua anglica habemus dictum: “ To put the cart before the
horse . Non est tam facile dare versionem genuinam huius dicti, sicut
ex. gr. non est facile vertere anglice illud dictum in lingua italica: « Se
non & vero & ben trovato ». Sed sensus huius dicti est hic: quod in
modo disceptationis super sectionem de Liturgia® deficit logica. Nisi
quaestiones in cap. I pertractatae, quae sunt maioris momenti, solvan-
rur, videlicet: @) utrum usus linguae vernacularis in Liturgia permitta-
tur et quantum; 5) uttum « adaptatio » rituum et caetemoniarum per-
mittatur, et secundum quas normas; ¢) utrum Conferentiae episcopali s
in aliquo loco permittatur auctoritative sumere omnes commissiones in
cap. | enumeratas; mihi videtur:* impossibile est exprimere aliquam
opinionem ponderatam sub punctis in cap. II consideratis, v. gr. utrum
ordo Missae mutare sinatur. In capitulis subsequentibus, ut in capp. III,
IV, VI, VII, continuo referentia fit Conferentiis episcopalibus; ex. gr. in
artt. 47, 49, 62, 87 et 97. In omnibus his articulis agitur de Conferentia
episcopali functionem particularium commissionum sumente; v. gr. Ri-
tualia particularia {art. 47), Baptismus (art. 49), Matrimonium (art. 62),
supellectiles (art. 87), musica sacra (art. 97), etc.

2. Si ex suffragio, ultimatim a Summo Pontifice approbato, cogno-
scimus linguam vernacularem permissam iri, « adaptationem » etiam
permissam iri, et episcopalem Conferentiam auctoritatem necessariam
habituram iti, tunc, logice, et cum magno lucro, possumus omnia puncta
a cap. IT ad cap. VII considerare.

3. Puto vos mecum concordaturos necessarium esse ut Concilium
primo determinet quid practice significetur his verbis: « prudenter, ..."
serio quid in negotio aptationis proponere Sanctae Sedi vel statuere, etc. ».
Si Concilium sincere vellet ut Conferentia episcopalis tali munere sese
incumbat, logice exspectandum foret ut in schemate adhibeantur non
verba vaga, sed verba praecisa, sicut ex. gr. « committimus officium
Conferentiae », vel « deputamus munus Conferentiae », et quid simile.

4. Si tale officium vel munus commirtatur Conferentiae episcopali,
tunc ipsa haberet ius stricte dictum huic muneri incambendi, quia ofhi-
cia et iura sunt correlativa. Si Conferentia habet ius, eius auctoritas co-
ram episcopis nationis vel provinciae esset plus quam mere moralis — ita
ut singuli episcopi, etiamsi forte non tenentur legaliter accipere vel adim-
plere conclusiones vel proposita Conferentiae, tamen propter bonum
animarum moraliter tenerentur tales conclusiones accipere vel adim-
plere...”

5. Mea humili sententia, ergo, logice antequam iudicium nostrum
super articulos omnium horum capitum in sectione Liturgiae feramus,
clare statui debet qualis sit character vel status Conferentiae episcopalis...”

6. Dolendum est quod in n. 44, cap. II, principium concelebra-
tionis ad duos casus taxative, non exemplative inductos restrictum est.
Erunt enim alii casus, in quibus concelebratio, iudicio Ordinarii, erit
valde optabilis. Mihi videtur quod, pro his et similibus casibus, bene
provisum erit si post verbum « placet », ad finem lin. 3 in art. 44,
verba « exempli gratia » inserantur, ita ut casus in hoc numero adducti
considerentur « exemplative, non taxative ». Non mihi placet omnino
art. 42, tum propter rationes hygienicas, sicut animadvertit heri em.mus
card. Ruffini, tum, saltem in Indiis orientalibus, propter restrictiones
ex parte gubernii circa vinum et liquores.

Altera ratio,” gravis, maioris momenti, est haec, Hodie in hac hora,
situatio politica in India est valde gravis. Hodie nos episcopi Indiae,
septuaginta duo, debemus sumere decisionem: esse hic vel esse alibi.
Esse hic, in aula conciliari, gustando delicias orationum sine termine et
disceptationum, vel redire statim in Indiam et esse cum populo nostro
in hac hora critica. Forsan non omnes, sed certissime aliqui, et certis-
sime duo episcopi, episcopus de Shillong in Assam, exc.mus Ferrando, et
episcopus de Dibrugarh, exc.mus Marengo, duo episcopi salesiani, optimi
missionarii inter nos, quia, secundum notitiam quam recepi heri, exer-
citus de China est solum 160 Km. distans a Tezpur, et Tezpur est civitas
in dioecesi de Assam.

Ergo, sumo hanc occasionem rogandi a vobis venerabilibus Patribus
Concilii, ut oretis pro nostra republica, quae recepit independentiam

15 annis abhinc, pro salute nostrae reipublicae et consequenter pro
Ecclesia catholica in India. Est quaestio nunc esse vel non esse, vivere
vel mori, quia, sicut noster dux, Nehru, dixit, situatio pro India hac
hora est sicut situatio erat pro Anglia in ultimo bello, situatio de
« banco ». Et Nehru, mihi videtur, vult agere eodem modo in hac hora
sicut Churchill egit in illa hora pro salute Angliae. Adprecor ergo, et
genibus flexis impetror, ut oretis pro nobis. Dixi.

In textu scripto tradito: ' Tamen puto me publice declarare debere modum.
5 G

2 deest. ® Conferentia episcopalis. * deest. et. etiam quando
ipsis episcopis singulis persuasum non esset conclusiones necessarias vel utiles
esse, " Ni fallor, hodie nulla Conferentia episcopalis habet plus quam aucto-

ritatem moralem, Et sicut Concilium provinciale vel plenarium habet ius legislandi
et ex iure committendi aliquod officium vel munus qualicumque coetui nationali;
eodem modo, mihi videtur, Concilium Oecumenicum potest legem ferre, si pla-
cuerit vobis, ut Conferentia episcopalis ius habeat faciendi omnia quae sunt pro-
posita in variis capitibus. Secus, ut dictum est anglice, “ we are putting the cart
before the horse ”. Qui vult finem vult media. * [Omnia reliqua desunt].

3
Em.mus P. D. IOSEPH M. carp. BUENO Y MONREAL

Archiepiscopus Hispalensis

Venerabiles Patres,

Liceat mihi gaudium et gratulationem exprimere ob huius capitis II
tenorem, quem integre adprobandum habeo, maxime si ratio habeatur
animadversionum em.mi Ruffini, quoad Communionem sub utraque spe-
cie, et em.mi Léger quoad usum concelebrationis, quibus plene adhaereo.

Liceat etiam mihi aliam vel minimam animadversionem proponere.
Nihil in hoc schemate habetur de hora qua sacerdotibus Missam cele-
brare et christifidelibus ad sacram liceat Synaxim accedere. Fortasse
huiusmodi determinatio iuridica vel disciplinaris magis quam liturgica
habetur; ut coniici potest ex eo quod e novis Missalis generalibus ru-
bricis exsulat pracceptum quod de hac re exprimebant anteriores ru-
bricae, sub par. XV.

Quidquid sit, existimo tamen rem aliquale habere momentum in
pastorali Liturgiae consideratione, ut videre est in miro illo incremento
adsistentiae fidelium ad Missae sacrificium et frequentationis etiam quo-
tidianae sacrae Communionis, quod omnes nos lactanter probavimus,
ex quo, mitigata ieiunii eucharistici disciplina, iam celebratio Missarum
horis vespertinis in usum venit.

Ex quo, iam primis temporibus, cena eucharistica a vulgari cena
separata fuit, inducto ieiunio ob reverentiam erga caelestem alimoniam,
determinatio horae celebrationis Missae in functione fuit triplicis ele-
menti, nempe: ieiunii eucharistici, comventualis® recitationis divini of-
ficii, et supputationis diei, inde ab aurora ad solis occasum.

Consuetudine, potius quam lege ecclesiastica, inde iam a saeculo 1v,
tempus magis © aptum ad Missae celebrationem fuit inde ab aurora, initio
nempe diei, cum corpus adhuc ieiunum inveniebatur, et recitatis laudi-
bus matutinis, usque ad horam prandii qua ieiunium, ut patet, non am-
plius servatur.

Abs re erit historiam huius disciplinae nunc revocare. Sufficiat reco-
lere Constitutionem S. Pii V, Ad cauius (29 martii 1566), qua, sub poena
suspensionis ipso facto incurrendae, omnino prohibebantur in Ecclesia
latina Missae vespertinae et post cenam.

Indulta vero apostolica sacpius concessa ob speciales rationes hanc
rigidam disciplinam in dies mitigabant, viam parando novae benigniori
disciplinae.

Felicis recordationis Pius Papa XII, cum « ea quibus vivimus tem-
pora — sunt verba Constitutionis Apostolicac Christus Dominus diei
6 ianuarii 1953 —, cum ea quibus vivimus tempora® eorumque pecu-
liares conditiones multa in societatis usum in communisque vitae actio-
nem induxisse, ex quibus graves difficultates oriantur, quae possint ho-
mines a divinis participandis mysteriis abstrahere, etc. », iam concessit
ut certis diebus, in quibus magnus populi concursus esse solet, Missas
celebrare liceret horis vespertinis, non tamen ante horam quartam post-
meridianam nec post cenam, ut patet; mitigato ad hunc effectum ieiunio
eucharistico ad spatium trium horarum.

Adhuc, idem Pontifex, anno 1957, « attendentes — it * — ad no-
tabiles mutationes, quas ordinatio laborum ac munerum publicorum
necnon universae vitae societatis passa est » (Motu proprio Sacram Com-
munionem, die 19 martii 1957), facultatem litandi ampliavit horis ve-
spertinis ad omnes dies, « si bonum spirituale notabilis partis christifi-
delium id postulet », et iefunium trium horatum ad omnes casus ex-
tendit.

Memoratae vero conditiones temporum difficultates pariunt non
raro sacerdotibus, qui, vel ratione itineris vel alicuius ministerii explendi,
Missam mane celebrare nequeunt, nec forte est causa boni spiritualis
notabilis partis fidelium ad Missam vespere celebrandam. Talis est be-
nigna concessio qua nos, Patres Conciliares, nunc fruimur et ob quam
grates ex animo Papae Joanni rependimus.

Quae cum ita sint, puto quod non absonum esset si omnes anxietates

tolletentur hac iam definitiva concessione, nempe quod « sacerdotibus
Missam celebrare et christifidelibus ad sacram liceat Synaxim accedere
qualibet diei hora {matutina nempe, vespertina aut nocturna), cauto
tamen quod eucharisticum ieiunium sancte, prout nunc est, servetu,
et salva peculiari Hebdomadis Maioris disciplina » ob suam specialem
significationem.

Dies enim liturgicus, in quo nempe actiones sacrae peraguntur, pro-
tenditur 2 media nocte ad mediam noctem, iuxta novas rubricas Missa-
lis; nec aliunde celebratio Missae necessario alligatur ad quamdam de-
terminatam officii divini partem.

Quod ergo, his vel similibus verbis, addendum propono sub nova
paragrapho post n. 41 huius cap. II. Dixi.

1

In textu scripto tradito: * monachalis. ? deest. ° deest. " deest.

Em.mus D. card. TisseRaNT: Em.mus card. Alfrink desiderat Joqui,
non ut praeses.

4

Em.mus P. D. BERNARDUS carp. ALFRINK
Archiepiscopus Ultraiectensis

Venerabiles Fratres,

Pauca quaedam dicere liceat ' de hoc cap. II schematis nostri de
Liturgia, et quidem de communione sub utraque specie, in n. 42.

Non loquar de diversis aspectibus huius quaestionis, nec de aspectu
theologico-dogmatico, nec de aspectu historico, nec de aspectu ut ita
dicam practico et hygienico, Haec omnia enim omnibus nobis optime
sunt cognita, ita ut haec iterum iterumque iterare ac repetere vix neces-
savium videatur.® Loqui vellem solummodo pauca verba de aspectu bi-
blico.

Ut Sacra Scriptura nobis narrat, Christus Dominus in Cena ac-
cepit panem, et benedixit ac fregit, deditque discipulis suis, et ait: « Ac-
cipite et manducate ». Et accipiens calicem gratias egit, et dedit illis
dicens: « Bibite ex hoc omnes ». Haec tres Evangelistae, Matthaeus,
Marcus et Lucas, simul cum S. Paulo, indiscriminatim Fcclesize tradi-
derunt,

Clarum est ex vocabulis a Sacra Scriptura adhibitis, quod Dominus
Tesus hoc Sacramentum mirabile instituit ut sacrificium et epulas sacrifi-
cales Novi Testamenti, quo omnia sacrificia et epulae sacrificales Veteris

Testamenti ad culmen et ad perfectionem adducuntur. Clarum est etiam
quod — secundum intentionem Christi Domini — epulae hae sacri-
ficales eucharisticae duobus elementis constant — sicut de cetero omnes
epulae humanae plus minusve completae — scilicet ex manducatione et
ex potu: « Manducate » ef « Bibite ».

Bene novimus Sacramentum hoc non esse in sua essentia incomple-
tum, si non omnes qui participant sub utraque specie communicant.
Incompletum ..." esset in sua essentia si nemo sub utraque specie com-
municaret.

In sua forma externa autem, quae secundum intentiones Christi
Domini, in Sacra Scriptura indicatas, convivium cibi ef potus continet,
remanet hoc Sacramentum quodam modo incompletum, si solus sacer-
dos celebrans sub utraque specie communicat, etsi Ecclesia optimas ha-
buit rationes, ez habet optimas rationes," sic agendi.

Nisji fallor, nemo est qui in omnibus casibus communionem sub
utraque specie introducere vellet. Numerus permagnus communicantium
hoc plerumque impossibile reddit. Desideratur autem ut haec forma
externa completa, quae et manducationem Corporis et sumptionem San-
guinis includit, saepius in Ecclesia demonstretur quam nunc fit, dum
solummodo in consecratione episcopi et concelebratio et communio sub
utraque specie locum habet. Desideratur ut haec plena forma externa
convivii in Ecclesia saepius realisetur, ut intentio Christi Domini clarius
ad oculos fidelium demonstretut,

Ideoque rogatur ut, pro casibus quibusdam bene determinandis®
et in circumstantiis clare circumscribendis® et in modo praecise indi-
cando,” communio sub utraque specie concedatur.

In n. 42 huius schematis — si bene intelligo — practica ordinatio
huius concessionis nec Ordinariis loci, nec Conferentiis episcoporum re-
linquatur, sed soli Sanctae Sedi.

Verba « fudicio episcoporum », quae in hoc numero inveniuntur, ni-
hil aliud dicere velle videntur quam quod, si communio sub utraque
specie in quibusdam casibus determinatis etc. conceditur, Ordinarii loci
judicant an pro loci conditionibus utile sit hac concessione uti.

Ideoque, nisi fallor, hoc prudenti et sapienti modo loquendi omnes
abusus a priori sunt praevisi et praecauti.

Addere vellem quod, in hoc periodo oecumenico, introductio com-
munionis sub utraque specie non videtur esse sine momento. Dixi.

In textu scripto tradito: * vellem, * plane superfluum videtur, Potius vide-

tur perditio tempotis quam elucidatio utilis. * autem, * deest, 5 de-
terminatis.  * circumscriptis. 7 indicato.

5
Em.mus P. D. ALFREDUS carp. OTTAVIANI

Venerabiles Patres,

In art. 37 huius capitis legitur: Ordo Missae sive in sua dispo-
sitione generali, sive in singulis partibus, esset recognoscendus. Quid
sibi volunt haec verba? Nunc, num revolutio quaedam fieri vult de
tota Missa? Quia si ordo Missae reformandus est tum in sua disposi-
tione generali, tum in suis singulis partibus, quid manebit? Quaenam
sunt haec verba quae sunt ita ampla, ita larga, ut possint quam libenter
reformationem autorizare? Mihi videntur esse omnino expungenda haec
vetba, aut saltem clarificanda. Ordo Missae est in possessione a pluri-
bus saeculis, Missa est centrum totius cultus liturgici; res sanctissima,
bene cognita a singulis fidelibus qui cognoscunt, nunc praesertim ob
pastoralem laborem liturgicum, bene cognoscunt singulas partes, et
periculum est ne aliqua admiratio, si non scandalum, habeatur ex nimia
immutatione. Agitur de re sanctissima, quae non ad libitum potest in
singulis generationibus mutari: res sanctissima quae tractanda est sancte
et venerande, et ponnisi difficulter tangenda. Veniunt nunc in mentem
verba Dei facta ad Moysen, appropinquantem rubo ardenti: « Solve
calceamentum de pedibus tuis, nam locus in quo stas terra sancta est ».
Igitur simus cauti in proponendis reformationibus Missae.

In art. 42, postea, sermo est de communione sub utraque specie.
Miror hanc propositionem factam esse postquam in commissione cen-
trali, mihi videtur, si bene meminiscor, hanc propositionem prorsus
quasi unanimiter reiectam esse. Miror quia, dum omissae sunt quaedam
quac proposita bene fuerant approbata, et approbata a commissione cen-
trali, dum omissa sunt quaedam ita approbata, nunc insistitur in re quae
non tulit suffragium ipsius commissionis centralis, saltem maximae maio-
ritatis, Verbi gratia fuerat propositum ab em.mo card. Decano Tisserant,
verbis paucis et lapidariis: « Martyrologium reformetur », et omnes
Patres qui erant praesentes in copimissione centrali approbaverunt. De
hac re ab omnibus approbata nihil in hac constitutione. De alia quae
non fuit approbata, saltem a largissima maioritate, est propositio. Sed
pruritus innovationum insistit — est verus pruritus innovationum, vi-
detis — pruritus innovationum insistit etiam in rebus quae non sunt
non solum necessaria, sed nec etiam utilia, immo possunt esse etiam

damnosa.
Non sunt necessaria. Argumentum biblicum nunc allatum nimis

probat, et igitur, iuxta effatum notum, nihil probat. Secus deberemus
semper, quotidie, non solum Missam celebrare sub utraque specie, sed
etiam communionem omnibus diebus dare fidelibus sub utraque specie,
Et, ceterum, non potest negari quod quando datur Sanctissima Euchari-
stia fidelibus, datur Corpus et Sanguis sumendus. Modus est res acci-
dentalis, substantia est illa.

Sed est periculosum. Nam in ipsa constitutione sic proposita, in
art. 42, dicitur « remoto fidei periculo ». Quomodo potest proponi res
in qua debet haec clausula poni: « remoto fidei periculo »? Et intelligo
hoc, quia scimus quacnam factae sint difficultates a Ioanne Huss, et
quaenam luctae factae sunt in Ecclesia. Ceterum, in ipsa quaestione
de communione sub utraque specie, subest igitur periculum falsae in-
terpretationis, sed sunt etiam, sicuti lam propositum est et non insisto,
quaestiones practicae, difficultates practicae quae sunt in Liturgia pastorali
maxime habenda prae oculis, quae non debemus facere doctrinam litur-
gicam, quae non sit in praxi deducenda, quae non possit in praxi deduci.

Dein, art. 44, proposueram quaedam etiam de illo articulo, in quo
agitur de lingua vulgari in Missa, sed omitto, oboediens commendationi
factae ne amplius loquatur de ista re.

Unum tantum volo addere. Multi adduxerunt auctoritatem Pii Pa-
pae XII, qui vere largus et liberalis fuit in admittendis aptationibus
Liturgiae in lingua vulgari. Utique. Sed isti qui adduxerunt auctoritatem
Summi Pontificis Pii XII non meminerunt, videtur ipsos non meminisse,
Summum Pontificem ipsum, in sva allocutione anno 1956 facta mem-
bris Congressus internationalis liturgici Assisii habiti, Summum Ponti-
ficem dixisse: « L’Eglise a de graves motifs de maintenir fermement
Pusage inconditionné — notate verba “ fermement ”, “ incondition-
né ” — de la langue latine dans la Messe célébrée dans le rite latin ».
Scilicet Ecclesia habet motiva gravia retinendi firmiter usum linguae la-
tinae in Missa latina, usum linguae latinae sine ulla demissione, remis-
sione. Hoc debemus habere prae oculis, quia auctoritas Pontificis non
debet adduci pro his quae favent, et non pro illis quae non favent.

Demum quod attinet ad concelebrationem. Ego intelligo, esse quam-
dam formam externam, ne me accusetis si dico etiam theatralem, cele-
brationis Missae, sed est etiam ibi periculum quoddam erroris. Iam
error qui serpit est hic, quasi in Missa concelebrata detur maior gloria
et habeatur maior efficacia supra Missam privatam, Vos scitis Summum
Pontificem Pium XII, in Encyclicis Litteris Mediator Dei, reprobasse
theoriam eorum, qui extenuant et sunt contrarii Missae in privato cele-
bratae. Nolo ut isti qui sunt contra Missam privatam velint quodam-
modo extollere concelebrationem contra usum Missae privatae. Ceterum,

praetermissis eis quae iam optime dicta sunt ab em.mis qui me praeces-
serunt, praetermissis illis, ego dico quod est etiam periculum hoc: quia
in ipsa constitutione proposita, dicitur posse omitti quaedam, quasdam
preces posse omitti. Nolim quod etiam indicetur posse omitti a concele-
brantibus, dicente tantummodo illo qui praesidet concelebrationi, verba
consecrationis, aliis tacentibus; omittant ipsi. Quia haec theoria iam
probata est, et a Sancta Sede reprobata. Utique. Sunt qui sustinuerant
posse in concelebratione solummodo praeses concelebrationis dicere
verba consecrationis, aliis tacentibus. Sunt quaedam noviter deducta,
quae secumferunt confusionem etiam doctrinalem.

Ceterum, rationibus adductis iam addo unam: in Missa concele-
brata, sacerdotes, qui conveniunt, non celebrant Missam in paroeciis,
in oratoriis, ubi fideles exspectant Missam. Missa concelebrata privat
fideles multis Missis privatis.

Quod attinet, facta est quaedam allusio, etiam iam a card. Godfrey,
facta est quaedam allusio stipendio. Fuit quidam cardinalis valde intel-
ligens, qui in commissione centrali dixit — quia ibi, in primo schemate,
dicebatur posse sacerdotes concelebrantes sumere etiam eleemosynam
Missae. Commissarii commissionis centralis rogaverunt ut tolleretur ista
phrasis, quia dixit cardinalis ille intelligentissimus: « Tollatis hoc, vi-
deatis quod non sunt multi sacerdotes qui volunt concelebrare », Igitur...,
sed commissio quae praeparavit istam constitutionem...

Praeses card. ALFRINK: Eminentia Vestra habeat me excusatum;
quindecim momenta praeterierunt.

Orator: Ego iam finivi, iam finivi, iam finivi!
[In Aula fit plausus].

Textus scripto iraditus:

1) In articulo 37 Ordo Missae dicitur esse recognoscendus « sive in generali
dispositione sive in singulis partibus ». Quid sibi volunt haec verba? nonne vi-
detur exaggeratio proponere reformationem Missae tum in generali dispositione
tum in singulis partibus? An volumus plebis christianae admirationem vel forsitan
scandalum provocare inducendo mutationes in tam venerandum ritum tantorum
saeculorum decursu comprobatum et plebi christianae iam sic familiarem?

De ritu Sanctae Missae non est ita agendum quasi agatur de subtili re pro
lubitu uniuscuiusque generationis retractanda et adaptanda, Heic mihi videntur
applicanda analogice Dei verba ad Moysen directa, appropinquantem rubo ardenti:
« solve calceamentum de pedibus tuis: locus enim in quo stas terra sancta est ».

2) Sub articulo 41 redit quaestio de ampliori loco tribuendo linguae vulgari
in Liturgia Missae,

Si id restringitur ad partem didascalicam Missae, seu ad lectionem Epistolae



CONGREGATIO GENERALIS X - 21

et Evangelii, posset res commendari, utique iudicio Sanctae Sedis submittenda.
Ast ampliotes concessiones linguae vulgari in Missa mihi non videntur conce-
dendae. Id enim esset in detrimentum dignitatis mysterii, in detrimentum uni-
tatis liturgicae, in detrimentum concordiae fidelium praesertim in locis mixtae lin-
guae, ac demum in detrimentum illius possibilitatis quae nunc habetur pro sacer-
dotibus peregrinantibus cuiusvis nationis Asiae, Africae, Americae, Europae, cele-
brandi ubique Missam cum eodem missali romano latine conscripto.

Neque instandum est plus aequo circa necessitatem melioris participationis
fidelium ritibus sacris, nam in sacramentis et sacramentalibus administrandis ritua-
lia in lingua vulgari iam passim concessa sunt et ulteriores largitiones fieri possunt.

Quoad Missam vero adest subsidium parvorum missalium manualium cum
Missa in lingua vulgati pro populo. Item, adsistentia Commentatoris (Animateur)
qui ritus et verba explicat; qui quidem Commentator potest etiam esse vir laicus.
Igitur satis provisum videtur participationem fidelium ritui sacro.

Possemn multa alia argumenta addere sed quia iam nimium de hac re dispu-
tatum est, parco vobis auditoribus et do exemplum discretionis,

Tuvat autem meminisse verborum Pii XII in oratione diei 22 septembris A. D.
1956: « 'Eglise a de graves motifs de maintenir fermement dans le rite latin I'obli-
gation inconditionnée pour le prére célébrant d'employer la langue latine ».

3} Articulo 42 statuitur concedi posse communionem sub utraque specie. Mi-
ror hanc propositionem ess¢ insertam in constitutione postquam in commissione
centrali praeparatoria Concilii fere unanimiter reiecta fuerit, Sed pruritus innova-
torum liturgicorum talis est ut insistat in innovationibus quae neque necessariae
neque utiles sunt immo etiam periculosae, quemadmodum innuitur verbis « sublato
fidei periculo » quae in mentem revocant Hussitarum errores, Omitto, autem, logqui
de rationibus hygienicis deque periculis irreverentiae erga Sanctissimam Euchari-
stiam secuturis, Quare proposuerim ut hic articulus prorsus omittatur.

4) In articulis 44, 45, 46 concelebrationi aperiuntur novae portae. Id autem
minime mihi videtur probandum:

1. Ne corroboretur idea iam passim serpens unam Missam concelebratam
maiorem gloriam Deo dare quam multae Missae privatae, Vos, « Patres », scitis
quomodo in Encyclicis Litteris Mediator Dei, reprobatur tendentia illotum qui
contra Missas privatas sunt.

2. Quia iam de ipsa concelebratione peregrinae ideae circumferuntur, v. gr.,
quod sufficiat ut solus Praeses concelebrationis proferat verba consecrationis, aliis
presbyteris tacentibus, idque contrarium est praxi Ecclesiae in concelebratione
Sacrarum Ordinationum et iam a Sancta Sede reprobatum est.

3. Quia per concelebrationem multi fideles in variis paroeciis vel ecclesiis
privantur beneficio audiendi Missam et Sanctissimam Eucharistiam durante ipsa
Missa recipere.

Ratio practica quae adducitur in favorem concelebrationis est ob multitudi-
nem sacerdotum qui possunt simul in aliquem locum convenire. Sed remedium
potest esse « antimensium » et Sancta Sedes ipsa dedit exemplum in actuali con-
cessione facta Patribus Conciliariis.

Ttem, aliud remedium iam a S. Sede adhibitum est etiam illud quo permittitur,
v. gtf. occasione peregrinationum cum magna frequentia sacerdotum, celebratxo
Missarum per integras 24 horas diei,



22 ACTA CONC. VATICANI II — PERIODUS I

6
EmMmus P, D, AUGUSTINUS carp. BEA

Em.mi, exc.mi, rev.mi Patres Conciliares,

Quae in cap. II practice statuuntur, mihi quidem omnino admit-
tenda esse videntur; quae vero ad res probandas et illustrandas di-
cuntur, aliquibus emendationibus indigere videntur.

Ac primum quidem de introductione capitis, pag. 175. Si haec in-
troductio comparatur cum iis quae in Concilio Tridentino, sess. XXII,
cap. I dicuntur, textus schematis dogmatice multo minus accuratus et
clarus esse videtur. In specie pag. 175, lin. 2, dicitur: « paschale con-
vivium ... iterandum ». Non tantum agitur de convivio, sed agitur etiam
de sacrificio. Praeterea « paschale », vox « paschalis », hodie a fidelibus
potius ad festum Resurrectionis applicatur, quam ad passionem ut anti-
quitus. Melius ergo videtur dici: « Apostolis sub panis et vini specie
mortis suae sacrificium in cruce peragendum repraesentavit, et Patri sa-
cramentaliter obtulit et seipsum Panem vitae aeternae manducandum
pracbuit. Quae omnia — sacrificium et sacramentum -—-, quae omnia
Apostolis in sui memoriam iteranda praecepit. Ita Ecclesiae, dilectis-
simae suae Sponsae, immensum Sanctissimae Eucharistiae donum lar-
gitus est, ut sit sacrificium laudis et propitiationis ». Concilium Triden-
tinum valde efficaciter insistit quod Sacra Missa non est tantum sacri-
ficium laudis, sed etiam propitiationis.

Deinde dicitur quod FEucharistia est « exemplar unitatis », Quo-
modo exemplar? Potius dicatur: « est symbolum ». Illud exemplar est
aliqua metaphora quae in litteratura patristica utique invenitur, sed de
unione specierum ex pane — ex frumento — et ex vite.

Deinde, verba illa citationis: « mortis eius victoria et triumphus »,
lin. 3. In Concilio Tridentino habentur « de festo Corporis Christi ».
Minus convenire videntur ipsi Eucharistiae,

Tandem dicitur: « est Sacramentum pietatis ». Expressio desumpta
est ex | epistola ad Timotheum, cap. III, v. 16; sed ibi non dicitur
de Eucharistia, sed potius de Incarnatione.

Lin. 8, dicitur « ut ritus et preces atque mysterium, quod per ea
exprimitur, bene intelligant »: non tantum ritus et preces, sed etiam
ipsum mysterium; non tantum res externa.

Deinde in fine tandem: « Deus omnia in omnibus », Haec verba
desumpta sunt ex I epistola ad Corinthios, sed ibi non agunt de unitate
in Christo (quae efficitur per Eucharistiam), sed de unico regho Dei

eschatologico, quod in fine temporum omnia creata complectitutr, Potius
haec verba videntur esse omittenda.

Quantum ad ordinem Missae instaurandum, n. 37: textus, uti iam
notavit em.mus card. Ottaviani, videtur esse nimis generalis. Fortasse
potest sic corrigi: « percipiatur ad quod conferet maior simplicitas, omis-
sis iis quae historiae decursu duplicata vel addita fuerunt aut hodie non
iam intelliguntur. Sic actuosa... etc. ».

De mutandis pericopis. Fortasse iuvat explicite dicere ut decursu
plurium annorum « mutatis pericopis », praestantior fiat.

De homilia. Textus mihi videtur esse nimis debilis. Homilia non
tantum commendetur, sed praescribatur. Multo melius in Synodo Ro-
mana, art. 259 dicitur: « Parochus debes ... homiliam habere ». Dicatur
igitur: « Homilia, cum sit pars Liturgiae, magni aestimanda est, prae-
sertim diebus dominicis et festis de praecepto in omnibus Missis quibus
fideles assistunt — non in privatis ut patet — in omnibus Missis quibus
fideles assistunt habenda est ».

De oratione communi, de qua antea sermo fuit. Haec oratio com-
munis nunc in multis regionibus non iam est in usu, et propterea denuo
introducenda videtur, et facienda a celebrante et fidelibus ante Offerto-
rium, sed ita ut finiatur ante Offertorium, ne celebrans interim Missam
continuet. Haec « oratio plebis », uti vocabatur, forma litanica compona-
tur, et rationem habeat etiam ipsius sacrificii Missae. Ipsa substitui
poterit precibus leonianis, quae, ut pauca dicam, parum liturgicae esse
videntur.

N. 41: est iterum sermo de Conferentiis episcopalibus. Ni fallor, ex
commissione centrali, de Conferentiis episcopalibus eorumque muneri-
bus agit commissio illa de episcopis. Ergo, non possumus definire aliquid
stabile nunc, priusquam illa commissio locuta sit.

Rationes concelebrationis, in n. 44, amplius explicentur, ita ut illa
quae in nota 12 ex S. Thoma habentur adducantur, ne concelebratio,
quae est usus antiquus Ecclesiae tam latinae quam orientalis, tantum
propter difficultates loci etc. concedi videatur.

Tandem adhuc breviter aliquid de communione sub utraque specie.
Quaestio, dummodo agnoscatur praesentia Christi sub utraque specie,
non est doctrinalis, sed est disciplinaris. Etiam Concilium Tridentinum
hoc clare agnoscit. Mutationem consuetudinis — dicit — adductam
esse « gravibus et iustis causis ». Et quae de communione sub una
specie Concilium statuit, dicit « sine ipsius auctoritate pro lubitu mu-
tare non licere »; ergo mutare licet ex gravibus causis. In ipso Con-
cilio vota duorum Legatorum Summi Pontificis, de calice concedendo,

erant aflirmativa. Pius IV, anno 1564, ergo duobus annis post decre-
tum Tridentinum, calicem pro diversis provinciis Germaniae concessit.
In ipso Concilio Tridentino, vota affirmativa pro concessione calicis
erant 79, vota negativa 87; ergo maioritas 8 votorum. Ergo maioritas
valde parva. Si hodie ad quaestionem redimus, nihil ergo agimus quod
sit contra doctrinam vel contra peremptoriam aliquam legem statutam.

Concilium Constantiense, de quo heri sermo fuit, damnavit errorem
dogmaticum Hussitarum, non vero docuit illiceitatem omnimodam com-
munionis sub utraque specie. Saeculo eodem xv — quo habebatur Con-
cilium Constantiense — exeunte, Summi Pontifices in cappella privata
sua, die Paschatis, sacram communionem etiam laicis sub utraque specie
porrigebant. Paulus III, anno 1548, calicem omnibus in Germania con-
cessit, qui eum ex devotione et humiliter post professionem praesentiae
eucharisticae sub utraque specie petierint. Haec est mens et traditio
ipsius Ecclesiae.

Non opus est ut dicam aliquid de momento oecumenico quaestio-
nis, de quo iam locutus est em.mus card. Alfrink. Quare omnino placet
quod in n. 42 statuitur. Tamen proponerem ut dicatur: « casibus deter-
minandis a Sancta Sede, auditis Conferentiis nationalibus episcopo-
rum ». Dixi,

Textus scripto traditus:

Quae in cap. II practice statuuntur, omnino admittenda esse videntur; quae
vero ad res probandas et illustrandas dicuntur, emendationibus indigere videntur.

Ac primum quidem de introductione capitis. Si comparatur cum iis quae
Conc. Trid. Sessio XXII cap. 1 (Denez. 938 s.) dicit, textus schematis dogmatice
multo minus accuratus et clarus esse videtur. In specie pag. 175 lin. 2 « paschale
convivium .,, iterandum »: melius quam « paschale » quae vox hodie a fidelibus
potivs ad festum Resurrectionis applicatur, diceretur e, g.: « Apostolis sub panis
et vini specie mortis suae sacrificium in Cruce peragendum repraesentavit et Patri
sacramentaliter obtulit ac seipsum panem vitae aeternae manducandum praebuit.
Quae omnia Apostolis in sui memotiam iteranda praecepit. Ita Ecclesiae dilectissi-
mae suae Sponsae immensum SS. Eucharistize donum largitus est, ut sit sacrificium
laudis et propitiationis {cf. Denz. 950), fons et symbolum unitatis, figura et pignus
caelestis convivii »,

N.B.: 1) Quo sensu Eucharistia dici potest « exemplar » unitatis? Quid in
ea est « unum »?

2) Verba citationis 12¢ (lin. 3) in Cone, Trid. habentur, ubi de festo Corporis
Domini agitur; minus convenire videntur ipsi 8S. Eucharistiae.

3} « Sacramentum pietatis » in 1 Tin. 3, 16 dicitur de mysteriis Incarnationis,
non de Eucharistia.

Pag. 175, lin. 8. Dicatur clarius: « ut ritus et preces atque meysterium quod
per ea exprimitur, bene intellegant »,

Pag. 175, lin. 13. « Deus omnia in omnibus »: haec verba ex 1 Cor. 15, 28
desumpta, non agunt de unitate in Christo (quae efficitur per SS. Eucharistiam),
sed de unico regno Dei quod in fine temporum omnia creata complectitur, Verba
haec potius omittantur.

N. 37. Textus videtur esse nimis generalis. Fortasse sic: « ... percipiatur ad
quod conferet maior simplicitas, omissis ‘iis quae historiae decorsu duplicata vel
addita fuerunt aut hodie non iam intelleguntur. Sic actuosa ... facilior reddetur ».

N. 38. Dicatur; ita ut decursu plurium annorum, « mutatis pericopis » prae-
stantiot ...

N. 39. Textus nimis debilis est; homilia non tantum « commendatur », sed
praescribitur. Multo melius in Synodo Romana, art, 259, § 1 dicitur: « Parochus
debet ... homiliam habere ». Dicatur igitur: -« Homilia, cum sit pars Liturgiae,
magni aestimanda et, praesertim diebus dominicis et festis de praecepto, in omni-
bus Missis, quibus fideles assistunt, habenda est ». _

N. 40. Clarius dicatur « Orationem communem » vel « Oratio plebis » quae
iterum introducendae videntur, a celebrante et fidelibus ante Offertorium dicen-
dam esse {ne celebrans interim Missam continuet), Haec « oratio plebis » forma
litanica componatur et rationem habeat s. sacrificii Missae. Ipsa substitui « precibus
leonianis » quae nunc in fine dicuntur, sed parum liturgicae sunt.

N. 41. Hic numerus redigatur ita, ut eorum ratic habeatur quae magis concrete
in cap. 1, nn. 22 et 24 dicuntur. Saltem dicatur: « habita ratione circumstantiarum
locotum, temporum, personarum, culturae, servatis iis quae probante S, Sede iam
in wsu sunt »,

N. 42. De communione sub utraque specie. Quaestio, dummodo agnoscatur
praesentia Christi sub utraque specie, non est doctrinalis, sed disciplinaris. Etiam
Concilium Tridentinum hoc clare agnoscit. Mutationem consuetudinis dicit ad-
ductam esse « gravibus et iustis causis », et quae de communione sub una specie
Concilium statuit, dicit « sine ipsius auctoritate pro lubitu mutare non licere »
{Denz. 931). In ipso Concilio vota duotum Legatorum Summi Pontificis de calice
concedendo erant affirmativa. Pius IV anno 1564, ergo duobus annis post decre-
tum Concilii Tridentini, calicem pro certis Provinciis Germaniae concessit. In ipso
Concilio Tridentino vota affirmativa pro concessione calicis erant 79, vota nega-
tiva 87. Ergo maioritas negantium erat satis exigua (8 vota). Si hodie ad quae-
stionem redimus, nihil agimus quod sit contra doctrinam vel contra legem defini-
tive statutam.

Concilium Constantiense (1415) damnavit errorem dogmaticum: Hussitarum,
non vero docuit illiceitatem communionis sub utraque specie (cf. Denz. 626).
Saeculo eodem Xv exeunte Summi Pontifices in cappella privata sua die Paschatis
s. Communionem etiam laicis sub utraque specie porrigebant (Jungmann, Miss.
Sol., 11, 473). Paulus III anno 1548 calicem omnibus in Germania concessit qui
eurn ex devotione et humiliter post professionem praesentiae eucharisticae sub
utraque specie petierint,

Vix opus est notare hanc quaestionem hodie habere etiam momentum non
patvam oecumenicum. Quare omnino placet id quod in n. 42 statvitur. Propo-
nerem tamen ut dicatur: « casibus determinandis a Sancta Sede, auditis conferen-
tiis nationalibus episcoporum ». '

N. 43, lin. 17: « intersint, ac praesertim cum Missae ex praecepto assistere
tenentur ». ‘

N. 44. Rationes concelebrationis latius explicentur, ut in nota 12 (sec. S. Tho-
mam} habetur, ne concelebratio, quae est usus antiquus Ecclesiae tam latinae quam
orientalis, tantum propter difficultates loci etc. concedi videatur.

7
Em.mus P, D. MICHAEL carp. BROWNE

Em.mi Praesides, venerabiles Patres,

Loquar praecipue de introductione seu prooemio ad istud caput,
premendo vestigia etiam em.mi card. Bea, in prima parte suae allocu-
tionis.

Nunc in linn. 3 et 4 huius introductionis proponerem ut, loco ver-
borum « ita ut mortis eius victoria et triumphus repraesentaretur », di-
catur « ita ut passio et mors eius, quibus peccatum vicit et mundum re-
demit, repraesentaretur ». Istud punctum repeto esse maioris momenti
quia cardo quidam doctrinae catholicae, uti plenissime explicatur a
S. Thoma de Sanctissima Eucharistia et de Sacrificio Missae, est, quod
Eucharistia sit sacramentum et sacrificium Christi passi et Christi mo-
rientis, Utique evidenter Christus patiens triumphavit et vicit, hoc
sine ullo prorsus dubio, unde nullam haberem difficultatem ut dica-
tur «ita ut passio et mors eius, quibus peccatum vicit et mundum
redemit, repraesentaretur ». Sed tamen illud quod primo invenitur in
Sancta Missa, in Sanctissimo Sacramento Altaris et in Sancta Missa, est
Christus passus, et eadem doctrina continetur in Antiphona quam sem-
per recitamus: « O Sacrum convivium, in quo Christus sumitur, reco-
litur memoria passionis eius », memoria passionis eius. Et insuper me-
lius omnino in praxim deducit, ut ita dicam, verba S. Pauli in I ad Co-
rinthios, 11: « Quotiescumque enim manducabitis panem hunc, et ca-
licem bibetis, mortem Domini annuntiabitis donec veniat »: non trium-
phum Domini neque victoriam Domini, saltem non per se primo et
directe.

Item, ut em.mus etiam card. Bea proposuit, puto magni esse mo-
menti, ut in linn. 5 et 6 dicatur: « Sacrificium laudis et propitiationis ».
« Sacrificium laudis », hoc est nimis vagum, et sacrificium laudis potest
esse sacrificium improprie dictum, ita ut recitatio officii Breviarii est
etiam sacrificium laudis. Utique si intelligeretur laus latreutica, hoc
bene esset, sed hoc non dicitur, sed « sacrificium laudis ». Unde saltem
ut addatur « sacrificium propitiationis ».

In eadem introductione, linn. 7 ad 9: ibi modus loquendi videtur
supponi fere unicum modum vere fructuosum adsistendi Missae esse

illum stricte liturgicum, per actuosam participationem rituum et precum.
Iste modus est utique optimus et inculcandus, sed non est unicus, ut
graviter monet Summus Pontifex Pius XII in Litteris Encyclicis Media-
tor Dei. Et nunc recordor verborum cuiusdam venerabilis Patris hesterni,
qui scilicet monet nos ut in zelo pro Liturgia, quem nos omnes habe-
mus, ut non cadamus in quemdam ut ita dicam panliturgismum; talis non
est intentio proponentium, sed tamen oportet accentuare alium aspectum
theologicum quantum ad modos assistendi Missae.

Item in lin. 10, puto quod esset revidendus modus expressionis ut
illi scilicet, qui assistant, « mensa cum verbi tum Corporis Domini refi-
ciantur » ne, contra intentionem redactorum, aliquibus videretur parvi-
pendi simplex adsistentia Missae sine communione. Adsistentia Missae
etiam sine communione potest esse summi momenti et summae utilitatis
etiam pro peccatoribus, quia sacrificium Missae non est solum sacrifi-
cium latreuticus et eucharisticus propitiationis, sed etiam est sacrificium
impetratorium. Unde est optimus modus impetrandi gratiam conver-
sionis et concessionis. Unde non esset nimis insistendum in refectione
actuali in omni Missa; talis non est intentio, item admitto, redactorum,
sed tamen caute essent attendenda verba, et ut puto modificanda.

Item tunc transeundo ad art. 43, dico tantummodo quod debet mitti
in concordia cum eventualibus dispositionibus schematis de disciplina
populi christiani quoad Liturgiam verbi sive homiliam Missae in diebus
festivis. Dixi.

Textus scripto traditus:

1. In Introductione (pag. 175, linn. 3-4) proponerem ut, loco verborum « ita
ut mortis eius victoria et triumphus repraesentaretur » dicatur « ut passio et mots
etus, quibus peccatum vicit et mundum redemit, repraesentarentur ».

2. Ibidem (pag. 175, linn. 5-6) proponerem ut dicatur: « .. sacrificium lau-
dis et propitiationis... ».

3. Ibidem (pag. 175, linn. 7-9) videtur supponi fere unicum modum vere
fructuose Missae assistendi esse illum stricte liturgicum, per actuosam participa-
tionem rituum et precum. Iste modus est, utique, optimus, sed non est unicus,
ut graviter monet Summus Pontifex Pius XIT in Litt. Enc. Mediator Dei.

4. Ibidem (pag. 175, lin. 10) puto quod esset revidendus modus expressionis
« mensa cum verbi tum corporis Domini reficiantur » ne, contra jntentionem redac-
totum, aliquibus videretur parvipendi simplex adsistentia Missae sine communione.

5, Cavendum esset ut textus art. 43 (pag. 176) sit in concordia cum even-
tualibus dispositionibus schematis de disciplina populi christiani quoad Liturgiam
vetbi sive homeliam Missae in diebus festivis.

8

Exc.mus P. D. HERMENEGILDUS FLORIT
Archiepiscopus Florentinus

Venerabiles Patres Conciliares,

In brevi introductione cap. II (pag. 175) aliquid silentio premitur
quod non est parvi momenti, guodque mox extulit ipse em.mus card. Bea
et post eum, plena concordia mecum, et sum valde laetus, em.mus card.
Browne: prout nempe,’ nihil habetur de aspectu sacrificali mysterii eucha-
ristici et vix aliquid de fine eiusdem.

Si non est cur repetamus (ne synthetice quidem) mirabilem doctrinam
Concilii Tridentini, si praeprimis considerandus est aspectus pastoralis,
non exinde sequitur owmittenda” esse elementa essentialia mysterii, qui-
bus necessario innituntur doctrina et praxis liturgico-pastoralis.

Ttaque liceat mihi proponere integrationem saltem prioris paragra-
phi, pag. 173, sequenti simpliciori® modo « Salvator noster, in cena no-
vissima, qua nocte tradebatur, Eucharistiam ut ritum quoque sacrifica-
lem instituit, quo sacrificium crucis repraesentatur et applicatur, idem-
que ut paschale convivium iterandum praecepit », et ita porro sicut
babetur in textu praesenti schematis.

Et paulo inferius, in sexta linea plenius diceretur® « Sacrificium
laudis et piaculare », piaculare seu expiationis.”

Tot menda proposita sunt circa art. 39, in eadem paginal Certo
certius debilior videtur tenor textus praesentis, ut iam alii adnotaverunt.”

Proponc ut integretur modo sequenti: « Homilia tamquam pars
Liturgiae omnino praecipitur diebus dominicis et festis de praecepto
pro Missis in quibus maior haberi solet populi concursus; in ceteris
Missis valde commendatur ».

Non est cur tradam rationes. De cetero * nihil est aptius ad praepa-
randam communitatem actioni sacrificali et sumptioni Christi vitae quam
verbum Christi veritatis, id est eius Evangelium, adstantibus rite ex-
planatum,

Quoad art. 42, in pag. 176." Quoad communionem sub utraque
specie, in ritu latino, quousque viguerit usus panis azymi, difficultatibus
non paucis subiacet, sive consideremus modum administrationis (hoc
est intuitivum), sive tempus quod esset certo certius protractum, sive
motiva iam allata a pluribus Patribus quaeque constituerent haud leve ™
impedimentum pro pluribus christifidelibus. Mibi "' videtur reservanda
ad casum concelebrationis et pro concelebrantibus.

Denique: art. 43, in pag. 176. Non videtur satis perspicuus. Ti-
tulus est pracceptivus; sed textus prouti nunc iacet, ponit duplicem
quaestionem: obiective de validitate Missae, subiective de vi obliga-
tionis Missae audiendae diebus festivis." '

Si Liturgia verbi et eucharistica ita intrinsece coniunguntur, ut uni-
cum actum cultus efforment, er est verum,” posset quis inferre necessi-
tatem participandi utrique parti ad satisfaciendum praecepto Ecclesiae,
dum in praesenti valide interest Missae etiam christianus sero veniens,
qui participat ritui saltem inde ab Offertorio.

Textus sic emendandus mibi ** videtur: « Liturgia Missae duabus
partibus constat, i. e. Liturgia verbi et Liturgia eucharistica. Quamvis
qui ei participant saltem inde ab offertorio, praecepio satisfaciant, ta-
men cum duae illae partes Missae sub aspectu liturgico et pastorali adeo
intrinsece coniungantur ut unicum actum cultus constituant, animarum
Pastores in catechesi tradenda fideles sedulo instruant, ut integrac Mis-
sae celebrationi intersint », vel accuratius « participent » (quia interesse
est minus quam participare)..."”

Circa haec conveniunt mecum plerigue ** episcopi Etruriae sex Tu-
scaniae."” Dixi.

2 4

In textu scripto tradito: ' prout, obliteranda,  * deest. ete. °di-
catur.,  ° expiationis » vel « et piaculare ». 7 Art. 39 (pag. 175) De homelia
habenda in Missa: debilior videtur tenor textus, ut iam alius Pater adnotavit.
® Evidentiores sunt. « Nihil periculosius mundo quam ignorare Christum », fa-
tente S. Io, Chrysostomo. Ex alia parte, ! Art. 41 (pag. 176): isto articulo
iterum iterumque remittimur ad alium qui in historia praesentis Concilii locum
fortasse consequetur qui ceteris invidiam faciet (si ita loqui licet!). Ut adiiciam
saltem lapillum pro conciliandis duabus oppositis tendentiis, audeo proponere
textum extremae simplicitatis et brevitatis quo posset substitui praesens: « Salva
conservatione latinae linguae pro altera Missae parte, lingua vernacula in ptiore
parte seu catechetica adhiberi potest in Missis cum populo secundum mensuram
et versiones quas singulae Conferentiae nationales statuerint, adprobante S. Sede ».
Insuper propono paragraphum minimam addendam: « Curent episcopi ut christifi-
deles pro Missa sollemni discant saltem cantus simpliciores gregorianos » (Kyrie,
Gloria, Credo, Sanctus, Agnus Dei). Art. 42 (pag. 176). 1% hygienica quae
haud leve constituerent. 1t deest, 2 deest. 1% deest. 1 deest.
5 Auferatur autem adverbium « quodammodo », quod videtur dissonare cum
declaratione de unitate intrinseca duarum partium. 18 deest. 17 deest.

Exc.mus P. D. FRIDERICUS MELENDRO
Archiepiscopus Nganchimensis

Ewm.mi Praesides, venerabiles Patres et Fratres,

Ad caput II schematis de Liturgia, pag. 175, nn. 37 et 40.

Multum quidem placet propositum instaurandi Ordinem Missae.
In hac instauratione peragenda optarem ut prae oculis haberentur ea
quae sequuntur,

Amor verae unitatis veraeque universalitatis Ecclesiae feliciter no-
stris diebus in omnium christianorum animis floret. Huiusmodi unitatis
et universalitatis radix et virtus est Mysterium Crucis Christi, « qui
est pax nostra; quia reconciliavit omnes homines in uno corpore Deo
pet Crucem, omnesque condidit in semetipso in unum novum hominem,
ut per ipsum habereni accessum omnes in uno Spiritu ad Patrem »,
prout clare S. Paulus docuit ad Ephesios, cap. 2, 14-18.

Iam vero mysterii Crucis perennis memoria et sacramentalis iteratio
quotidie fit ab Ecclesia in sacrificio Missae. In eo igitur oporteret ut
etiam eius primarius scopus unitatis fidelium et universalitatis redemptio-
nis Christi liturgicis formulis fugiter exprimeretur. Unitas quidem iam
sufficienter exprimitur, De universalitate vero redemptionis Crucis, in
Ordine et Canone Missae raro, ut videtur, sermo occurrit. Censeo tamen
hoc frequentius fieri oportere, iuxta praeclaram illam commendationem
quam S, Paulus fidelibus faciebat, dicens: « Obsecro igitur primum om-
nium fieri obsecrationes, orationes, postulationes, gratiarum actiones pro
omnibus hominibus: pro regibus et omnibus qui in sublimitate sunt...
hoc enim bonum est et acceptum coram Salvatore nostro Deo, qui omnes
homines vult salvos fieri et ad agnitionem veritatis venire, Unus enim
Deus, unus et mediator Dei et hominum, homo Christus Iesus, qui
dedit redemptionem semetipsum pro omnibus » (I Tim. 2, 1-6).

. Igitur ad exemplar mentionis universalitatis, quae iam fit in obla-
tione Calicis... « pro nostra et fotius mundi salute... », et in Canonis
oratione « Te igitur... pro Ecclesia tua Sancta Catholica: quam paci-
ficare, custodire, adunare et regere digneris foto orbe terrarum... »: ad
exemplar, dico, horum quae iam habentur, similia aliqua pauca univer-
salitatem significantia verba facile addi poterunt etiam in oblatione panis,
in oratione « Suscipe Sancta Trinitas », in responsione « Suscipiat Do-
minus... », in « Memento pro vivis », in oratione « Hanc igitur... », et

in « Nobis guogue peccatoribus... », iuxta modum, quem in concreto
pro singulis propono, vel alio meliori modo qui commissioni placeat.

Modi, quos propono ad exprimendam universalitatem quam exopto,
sunt;

In oblatione panis: « Suscipe Sancte Pater... sed et pro omnibus fide-
libus christianis vivis atque defunctis, immo et pro omnibus a Christo
redemptis hominibus, ut mihi et illis proficiat ad salutem... ».

In oratione « Suscipe Sancta Trinitas... ut illis proficiat ad honorem,
nobis autem ommibusque bominibus conferat ad salutem... ».

In responsione « Suscipiat Dominus... ad utilitatem quoque nostram
totiusque Ecclesiae suae sanctae atque ad omnium bhominum salutem ».

In Memento pro vivis... « pro spe salutis et incolumitatis suae, pro
omnium bominum unitate in Ecclesia: tibique reddunt vota sua... ».

In oratione « Hanc igitur... atque ab aeterna damnatione nos om-
nesque homines eripi ».

In oratione « Nobis quoque peccatoribus, famulis tuis, de multitu-
dine miserationum tuarum sperantibus, cunctisque bonae voluntatis
hominibus, partem aliquam et societatem donare digneris... ».

Multum quoque placet quod in n. 40 proponitur de instauranda
oratione communi fidelium, post Evangelium et lectionem homileti-
cam; maxime si in tali oratione fideles a Deo implorent unitatem et
sanctificationem omnium hominum in Christo Redemptore, iuxta ea
quae a S. Paulo postulantur in loco, quem supra transcripsi, et iuxta
alia ipsius Dominj verba, universalitatem salutis vel maxime exprimen-
tia, quae nobis conservata sunt a S. Ioanne in Evangelio, capite 3,
13-17.

Huiusmodi patvae additiones valde utiles mihi videntur ad sensum
unitatis et catholicitatis magis magisque augendum, et ad zelum missio-
narium fructuose fovendum in animis tam sacerdotum quam fidelium,

Addere audeo quatuor brevissimas supplicationes.

1. In Missa, saltem semel invocetur nomen S. Ioseph.

2. In omnibus Missis, ante ultimam benedictionem, dicatur post
« Dominus vobiscum »: « Benedicamus Domino ». « Ite Missa est »
nullum sensum iam habere videtur, eo magis quod fideles communican-
tes debent manere in ecclesia, gratias agentes pro tanto beneficio.’

3. Orationes Missae ad Deum ut Dominum diriguntur. Dirigan-
tur etiam ad Deum ut Patrem nostrum. V. g. « Domine, Deus et
Pater noster », « Dominus, Pater noster, vobiscum », « Concede nobis
Deus, Pater noster... » etc,

Sumus enim non tantum servi, sed et filii. Iesus nos docuit orare
« Pater noster »... '

- .4, Feria V et VI Hebdomadae Maioris ac Sabbato Sancto omnes
sacerdotes Missam celebrare possint, Dixi.

In textu scripto tradito: ' deest,

 Animadversiones additae:

De lege ieiunii eucharistici.

Notanda. Primo. Iesus Christus communionem apostolis distribuit paulo post
manducationem Agni Paschalis.

Secundo. Sacerdos, cum celebrat, post communionem facit ablutiones cum
vino.

Tertio. Diaconi aut sacerdotes, qui, Missa ritu orientali celebrata, post com-
munionem fidelium manducant panem consecratum remanentem, jentaculum postea
éumunt, cum species sacramentales adhuc in suo stomacho permanent.

Quarto. Sacerdotes, qui ritu latino Missam celebrant et quindecim momentis
postea sumunt ientaculum, multi tunc temporis probabiliter adhuc habent in pec-
tore species sacramentales.

Quinto. Non apparet maior indecentia in eo quod species sacramentales ma-
terialiter unitae sint cibo vel secretionibus stomachi.

Supradictis rite perpensis, proponitur ut lex de ieiunio eucharistico hac, vel
simili ratione, mutetur.

"~ « Ob maiorem reverentiam Ss.mae FEucharistiae debitam, praecipitur sub levi,
ut, sacerdotes ad Missam celebrandam, et fideles ad sacram communionem sumen-
dam, ne accedant, nisi elapsa hora postquam sumpserint aliquid cibi vel potus.

Aqua vero et medicinae, etiam solidae, pro infirmis iefunium eucharisticum

non frangunt, . ,
Lex admittit parvitatem materiae in sacerdote vel fideli, qui oblivione parum
sumpserit intra horam ante communionem, quam suscipere desideraverat »,

10

. Exc.mus P, D, CUSTODIUS ALVIM PEREIRA
Archiepiscopus de Lourenco Margues

Praeclarissimi Patres,

Paucis verbis aperiam vobis sententiam meam et quidem ad nn. 38,
42 et 44 huius capitis.

Ad n. 38, pag. 175. Laudandum et approbandum est propter ratio-
nes ibi allatas. Non enim intelligitur cur, singulis annis, eaedem perico-
pae populo legantur, et obliviscantur perdivites alias partes, praesertim
IV Evangelii et aliorum librorum Novi Testament in Epistola,

Posset Conferentia episcopalis pro singulis regionibus, et determi-
nato tempore, rem statuere.

Ad n. 42, pag. 176. Dicere velim, ut iam heri et bodie dictum est,

communionem sub utraque specie, propter magnas et practicas difficul-
tates, concedendam tantum esse in Missa sacrae Ordinationis, vel, for-
tasse melius, unice in conferendo sacri Presbyteratus Ordine...” Omnino
laicis interdicendam, quacumque ex causa. Et rationes sunt facili intel-
lectu, quin eas considerando immoremur.

Proinde redigatur hic numerus sequenti et simplicissimo modo:
« Communio sub utraque specie extendatur ad Missam Ordinationis
presbyterorum, vel, si placet, ad Missam Ordinationum » (generatim)...”

Ad n. 44, in eadem pag. 176. Concelebratio videtur approbanda
et extendenda, sine praeiudicio fidelium, Proponam humiliter et reve-
rentet:

Ad a). Loco Missae Chrismatis, Missam vespertinam in Cena Domini,
nam Missa Chrismatis, in qua ne fideles quidem Eucharistiam sumunt,
est Missa specialis, quasi episcopalis dicam.

E contrario Missa in Cena Domini est praecise commemoratio ipsius
institutionis tanti mysterii. Eo amplius, quod Missa Chrismatis celebra-
tur tantum in ecclesia cathedrali; et alii sacerdotes per dioecesim?

Ad &). Deleatur illa pericopa « si ad singulares celebrationes aliter
provideri non possit », et textus ita scribatur: « ad conventus sacerdo-
tales vel alias occasiones extraordinarias, iudicio Ordinarii ».

Tandem, et haec scripta non erant, omnino placet observatio card.
Monreal, nempe: ut liceat celebrare et sacram communionem accipere
« guacumaque bhora diei et noctis », servatis tribus horis ieiunii eucha-
ristici.’ Dixi.

In texiu scripto tradito: ' deest, * praeter, evidenter, episcopatum, ut
nunc fit., * Evidenter concedenda est in concelebratione, ut in n. 45 legitur.
* deest.

11

Exc.mus P. D. STANISLAUS LOKUANG

Episcopus Tainanensis

Venerabiles Patres Conciliares,

Meae brevissimae observationes pertinent per se' ad capita secun-
dum et tertium. Liceat igitur mihi, brevitatis causa,” eas simul dicere
hac una vice.

Pro recognitione et renovatione Missalis et rituum sacramentorum,
omnino attendendum est ad principium simplicitatis et claritatis, in quo

L4

non tantum splendor rationis historicae et asceticae refulgeat, sed ratio
practica et pastoralis, speciatim in Missionibus,” suum pondus habere
etiam debeat. Casus exceptionis sint pauci, et casus particulares sint
etiam rari, secus difficultates interpretationis* multae exoriri poterunt
episcopis.

Propterea corrigendum est id quod dicitur in n. 38, scilicet: « ita ut
decursu plurium annorum, praestantior pars Scripturarum sanctarum
populo praelegatur ». Verba « plurium annorum » mutanda sunt in
« unfus anni »; secus deberemus habere vel plura volumina Missalis
vel unum volumen valde voluminosum. Unum vel aliud est semper in-
commodum et valde difficile pro missionibus.

Secundo.” In Conferentia episcopali versus finem mensis augusti
huius anni in civitate Taipeh, iz Formosa,® habita, nos episcopi, adhi-
bita facultate a Sacra Congregatione Sacrorum Rituum concessa, redu-
ximus septem gradus caeremoniarum baptismi adultorum, nuper muta-
tus,” in tres gradus, et speramus quod id rite fieri possit. Fatendum est
quod nullus de 70 sacerdotibus, in insula Formosa Sinarum pro Evan-
gelio laborantibus, gavisus fuit de tenovatione ordinis baptismi adul-
torum, sed e contrario omnes lamentaverunt de complexitate et de diffi-
cultate applicationis, dicentes renovationem Romae a liturgistis theore-
ticis factam esse qui vitam missionalem et pastoralem non habuissent.

Propono igitur quod novus ordo baptismi adultorum iterum subicia-
tur recognitioni ut numerus graduum caeremoniarum diminuatur et tri-
plex repetitio exorcismi tollatur..." Dixi.

In textu scripto tradito: * deest, * deest. * deest. * deest. ° In-
super in n, 50 loquitur de recognitione Ordinis Baptismi adultorum. Haec reco-
gnitio iam facta est ut novus Ordo Baptismi adultorum, habita ratione catechu-
menatus instaurati, promulgatus est recenter a S. Congregatione Rituum. * deest.
T deest. ® In n. 54 «in iIpso titu baptismi »: haec verba tollantur et
legatur « Aqua baptismalis, extra tempus paschale, ex iusta et rationabili causa,
formula breviore et apta, benedici potest »; uti habetur in facultatibus decennali-
bus S. C. de Prop. Fide. Verbum « paschalis » adamussim adhibetur in hoc sche-
mate, sed sensus non clare intelligitur. Ideoque claritatis causa hoc verbum in
aliquibus textibus expungi vel substitui oportet: sicut in prooemio cap. III in
lin. 13: « ex mysterio paschali Passionis, Mortis et Resurrectionis Christi » ver-
bum « paschale » deleatur, et in n. 66 « Ritus exsequiarum sensum paschalem
mortis christianae clarius exprimat », verbum « paschalem » substituatur per ver-
bum « supernaturalem ». N. 42: de communione sub utraque specie fidelibus con-
cedenda difficultatem tantum practicam in missionibus indicare vellem. Difficultas
enim habetur in pluribus partibus missionum, ubi deficit vinum pro Missa dicenda.
In facultatibus decennalibus S. C. de Prop. TFide conceditur facultas adhibendi
aquam pro ablutione etiam prima post communionem.

Exc.mus P. D. PAULUS RUSCH
Episcopus tit. Meloénsis in Isauria, adm. ap. Oenipontanus

Venerabiles Fratres,

Quae in schemate liturgico dicuntur, grato animo percepi. Iam in
specie de actuosa participatione fidelium et de lectionibus in Missae
sacrificio agendum est,

Ad primum. Actuosa participatio, in n. 37.

In terris linguae germanicae, per concessionem Pii XII anno 1943
datam, permissum est Missam dialogatam cum lectionibus in lingua
vulgari, a lectoribus recitatis, celebrare. Proinde practice de hac re logui
possumus. Experientia pastoralis docet: numerus adstantium fidelium
simul cum numero communicantium augetur; populus et praesertim
iuventus gaudet. In magnis festis publicis haec forma Missae magnam
et etiam missionariam vim exercet. [ta ex, gr. in festo Corporis Christi,
antea fideles ad communionem raro accedebant propter processionem,’
nunc 12 sacerdotes vix sufficiunt ut omnes Sacram Synaxim accipere
possint...”

Eadem experientia pastoralis® docet populum nostrum antea can-
tum choralem non cognovisse, nunc cantu chorali cantat. Eum antea
nec Credo, nec Salve Regina canere potuisse, nunc optime et Credo et
Salve Regina canit. Ratio huius rei * est simplex: populus de actione
liturgica, quam intellegit, gaudet; laeto animo discit etiam ea quae antea
incognita erant. Successus ergo felicior est quam nonnulli putant.

Haec actuosa participatio etiam nunc dilatari posset. Historia teste,
scimus per multa saecula viguisse ordinem faciendi oblationes in Missa,
i. e. fideles offerebant panes et fructus, etc. ad altare, incipiente Missae
Offertorio. Unde etiam in oratione Secreta haec vel similia verba le-
guntur: « Oblationibus nostris, altaria tua cuamulamus »..." Loci similes in
Canone habentur, ex. gr.: « Hanc igitur oblationem, servitutis nostrae,
sed et cunctae familiae tuae »... Ubi est hodie, quaeso, haec oblatio
« cunctae familiae tuae », i. e. fidelium? Restauratio ergo huius oblatio-
nis fidelium valde optanda esset, tum quia ita orationibus vel ipsi Canoni
plenus sensus redderetur, tum quia intima coniunctio fidelium cum
sacerdote in Sacrificio litando aperte ostenderetur. Quare laudandus
est textus in schemate propositus: « Ordo Missae ita recognoscatur ut...
actuosam participationem fidelium faciliorem reddat »...°

Ad secundum. Lectiones Sacrae Scripturae, sub n. 38.

Noster ordo sacrarum lectionum est praesertim in Missali valde
incompletus. Populus totam Scripturam numquam audit, immo ne to-
tum Novum Testamentum quidem. Multi fideles dicere solent: scimus
iam antea, quid parochus noster ex. gr. in Dominica XX post Penteco-
sten praedicaturus sit. Idem Evangelium, fere ” eadem praedicatio! Unde
sequitur hoc modo fidelibus thesauros Sacrae Scripturae non sufficienter
aperiri, immo, quod peius est, in eis vel taedium gigni, quia omnia
iam antea sciebant. Quare #ferum * pergratum est quod in schemate sub
hoc numero”® dicitur, lectiones in Missa dilatandas esse, « ita ut, de-
cursu plurium annorum, praestantior pars Scripturarum populo prae-
legatur ». Per talem agendi modum et Scriptura plene aperitur et concio
ditatur, quod nostris temporibus maximi est momenti,

Nec hisce aliquid novi introducitur. Ex textibus enim Patrum, prae-
sertim S. Augustini constat, tunc temporis iam hunc ordinem viguisse,
Plures enim Patres totos Scripturae libros ideo in scriptis explicaverunt,
quia lectione continua in Missae celebratione praelegebantur.

Ad difficuliates ex diversitate gentium oriundas recommendare vo-
lui Conferentias episcoporum. Cum autem de hac re iam plures locuti
sunt, praesertim bodie card. Gracias iam optime disseruerit, haec prae-
termitto.” Dixi.

In textu scripto traditor * deest, * Infantes autem intelligentiam sal-
tem aliquam de re tam sancta acquirunt. * deest, * deest. 5 Quod
tunc temporis verum erat, quod verum iam non est. ® Nil mirum si

rem historice spectamus. Unde enim nostrum Kyrie in Missa in lingua graeca.
Unde lectiones in Missa Papali non tantum latine, sed etiam gracce cantantur?
ad quod respondet card. Schuster in « Liber Sacramentorum » (tom. 5 pag. 3 ss.).
Secundum hunc auctorem celeberrimum res ita se evolvit: Cum Liturgia in
primis saeculis graeca fuisset, facta est in 4 et 5 saeculo bilinguis, scil. graeca
et latina, postea tandem latina, prout et in eodem gradu ac lingua communis se
evolvit. Cuius facti reliquiae habentur in Missa papali (lectiones) et in nostro
Kyrie. Ecclesia ergo ex principio pastorali ab origine ita egit, ut in salutem ani-
marum evolutionem linguae liturgicae admitteret. Unde patet linguam liturgicam
ab initio non fuisse rem immobilem, sed evolutioni subiectam, tanquam medium
ad finem. Unde praeter alia haec duo dici possunt: ¢} ex mutatione linguae non
adesse periculum pro dogmate; %) ex praxi pastorali optandum esse ut quae im-
mediate ad populum diriguntur vel a populo aguntur, puta lectiones et cantus, per
se lingua vulgari dici possint. Nec ex hoc principio pastorali sequitur, totam Mis-
sam esse vertendam in linguam vulgarem. De duplici enim ratione agitur: de
ratione pastorali et de ratione mysterii, Iamvero in lectionibus magis ratio pa-
storalis viget, dum e contra in canone ratio mysterii primum obtineat locum. Nec
iterum plures linguae in eodem loco impediunt quominus lectiones in lingua vul-
gari dicantur. Ex praxi enim optime constat, pastores animarum rem ita dirigere,
ut in upam Missam fideles unius tantum linguae conveniant et in alteram Missam

fideles alterius linguae. Sic res optime componitur, expetientia duce. 7 deest.
" deest. " n. 38 pag. 175. ! Ad difficultates autem quae oriri possuat,
quia una regio prae alia alias habet indigentias, e. g. una populatio est exculta,
altera quasi rudis, una habet linguam perfecte expolitam et magnae extensionis,
altera quasi incultam et parvae extensionis, unus populus est in libertate, alter
in persecutione constitutus, unus de cultura occidentali et latina, alter de cultura
orientali, puta apud Indos vel Sinensis; ad hasce difficultates superandas dicen-
dum est: in medio praesertim aevo vigebat orde primatialis, i, e, maioribus natio-
nibus dabantur archiepiscopi primates, c. g. Primas Galliae vel Germaniae, qui
prout indigentia nationis id postulabat, magna iura habebant et exercebant. Ergo
vel hic ordo restaurandus est vel, si hoc minus placuerit, conferentiae episcopales,
quorum momentum de die in diem crescit, de iure agnoscendae sunt, quibus dein
ius detur ultimam applicationem in re liturgica, Sancta Sede approbante, statuere.
Neve Codex Turis Canonici impedimento sit, cum Papa noster Ioannes XXIIT feli-
citer regnans iam dixerit, etiam in iure canonico aliqua esse mutanda. Et hac
ratione et hoc modo agendi difficultates omnes solvi posse videantur.

13

Exc.mus P. D. GEORGIUS DWYER
Episcopus Loidensis

Em.me Praeses, venerabiles Fratres,

Loqui vellem de art. 37 (Ordo Missae instaurandus) una cum art. 41
(de lingua): necessario enim connectuntur.

Etenim," post longam disceptationem ultimis diebus factam, adhuc
incertus manco de eo quod praecise proponitur faciendum de Liturgia
Missae. Quidquid sit de Sacramentis et de Sacramentalibus, ordo Missae
est id quod ante omnia nobis et fidelibus interest.

Ultima hebdomada per longum et latum disceptatum est de lingua
in qua Missa dici debeat. Aliqua, sed non ita multa, dicta sunt de ritu
ipso. Sat multi inter nos...” probabiliter contenti essemus de ordine Missae
ut eum cognovimus a juventute nostra. Attamen verbis tot Patrum
permotus, praesertim eorum de Ecclesia silentii, qui rationes pastorales
urgent cur novus ordo Missae instauretur, desideria personalia seponere
paratus sum, ne impediatur opus Spiritus Sancti in apostolatu.

Et dico: fiat® novus ordo Missae ut pastoralis instructio populo
detur.

Attamen aliquatenus anxius haereo de limitibus huius novae ordi-
nationis Missae. Vellem aliquod propositum facere, ut ii qui idem sen-
tiunt possint clarum suffragium ferre. Vellem ut in hoc art. 37 aliquis
limes statuatur, ut sciam quousque haec nova ordinatio Missae se exten-

dere permittatur. Vellem tandem ut incolumis servetur et in tuto po-
natur unitas ritus romani.

Si enim unicuique nationi permittatur ordinem Missae proprium
conficere, non habebitur reconstructio ritus romani sed potius destructio.

Et pro mea parte nolo in hoc Concilio ad lectum mortis ritus to-
mani adstare.

Et re vera nostris diebus proposita sat extraordinaria hic et alibi
legi possunt. Exempli gratia: nuper in libro sat late diffuso in lingua
anglica, rite munitus « Imprimatur », auctor vult ut elevatio hostiae et
calicis supptrimatur quia, dicit, « non debemus adorare Sanctissimum
Sacramentum intra Missam sed tantum offetre ». Aliil volunt ut ultimum
Evangelium aboleatur; et ita porro.

Igitur propono ut haec duo paragrapha adiungantur art. 37:

1. « Hic novus ordo restringatur ad Missam catechumenorum ita ut
ab offertorio usque ad finem ordo...* immutatus maneat et quidem lingua
latina, salvo privilegio ».

Adnoto: dico « lingua latina » pro bac parte Missae® quia minus
conveniens mihi videtur in eadem parte Missac mixturam babere’
aliqguam linguae latinae et linguae vulgaris: potius quam ritus romanus
esset ritus macaronicus!

Et dico « salvo privilegio » pro Ecclesiis, e. g. Croatiae, qui aliam
consuetudinem iam habent. '

2. Adiungantur verba: « Ordo Missae catechumenorum, utcumque
mutatus et etiam si totus in lingua vulgari instructus, communis et idem
sit pro omnibus qui ritu romano utuntur »,

Per art. 41 relinquitur libertas episcopis diversarum regionum deci-
dendi usquequo lingua corum vernacula uti debeat in Missa catechu-
menorum; sed semper intra limites ritus romani.

Adnoto, secundo, quod’ si opportunum videretur exceptionem fa-
cere pro Ecclesiis Africanis, vel Indianis, vel Extremi Orientis qui cul-
turas proprias habent, melius esset, uf mibi videtur, ut novi ritus pro is
instituerentur. Ipsi sint iudices.” Sed attonitus non essem si et ipsis
magis placeret ritum romanum servare, utique reformatum, si locus in
ritu daretur pro lingua vulgari.

Si mea proposita Patribus placeant, ritus romanus manebit signum
et vinculum unitatis pro omnibus populis culturae Europae Occidenta-
lis et pro populis ex hac cultura oriundis. Sicut a pari, intra fines culturae
Byzantinae, ritus byzantinus est signum et vinculum wunitatis,” etiamsi
diversis linguis, graeca, slavonica, etc., celebretur.

Sic migrantes, quorum numerus in dies crescit, ritum familiarem
ubique invenient, etsi partim in lingua diversa. Idem dic de peregrinis.

Fideles..."” ubique gaudebunt quia de unitate carissimi ritus romani sem-
per gloriati sunt. Dixi,

In textu scripto tradito: * deest. * sicut et ego.  * Fiat ergo. 4 Mis-

sae, ® deest. ® habere mixturam. T deest. ® ut pro iis institue-
rentur novi ritus. A pari ritus byzantinus est signum et vinculum unitatis
intra fines culturae byzantinae. Y omnes denique.

14
Exc.mus P. D. EMMANUEL TRINDADE SALGUEIRO
Archiepiscopus Eborensis

Ewm.me Praeses, Patres et Fratres venerandi,

Duplicems aspectum in hoc cap. II oportet comsiderare: aspectum
generalem et aspectum specialem. Multa sed optime de doctrina dicta
sunt. Mibi autem videtur ' introductionem in cap. IT minus distincte de
sacrosancto LFucharistize mysterio agere. Etenim inter sacramentum et
sacrificium ibi non satis distinguitur,

Etsi, prolatis consecrationis verbis atque peracta mirabili illa ac
singulari conversione totius substantiae panis in substantiam Corporis
Domini Nostri, et totius substantiae vini in substantiam Sanguinis eius,
quae conversio convenienter et proptie a sancta catholica Ecclesia trans-
substantiatio est appellata, ut verbis sacrae Tridentini Synodi utar, sacra-
mentum fit simul ac sacrificium offertur eucharisticum, ratio sacramenti
tamen a ratione sacrificii differt. Credo ut guaestio haec submittenda
est tudicio commissionis de doctrina.”

In specie.

Oratio liturgica « O sactum convivium, in quo Christus sumitur,
recolitur memoria passionis eius, mens impletur gratia et futurae glo-
riae nobis pignus datur », optima esset introductio in hoc cap. II, quia
paucis ac disertis verbis convivium, sactificium et sacramentum hoc
magnum mysterium fidei, spei et caritatis confitetur,

Ceteroquin sancta oecumenica Tridentina Synodus de Eucharistia ut
sacramento, de communione sub utraque specie atque de Missae sacti-
ficio sessionibus distinctis, nempe XIII, XXI ac XXII, per undecim an-
nos separatis, aliis circumstantiis egit.

Igitur censeo distincte agendum esse hoc sub cap. II; primo de
Missae sacrificio, secundo de Eucharistiae sacramento.

In specie, notatu digna:

1. Quoad Missam.

a) Tempus in quo Sacram Synaxim vespertinam celebrare liceat
determinare oportet.

b) Homilia, diebus dominicis et festis de praecepto, non solum
commendanda sed praccipienda est, salvis casibus iustis et gravibus.

¢) Quoad orationem communem, seu fidelium, post Evangelium
homiliamque, tollendum est adverbium saltem et addendum ac aliis
diebus, de iudicio Ordinarii.

d) Incongruenter videtur sacerdotem fideles ad orandum invi-
tare cum « Orate, Fratres »° illis autem sedentibus. Melius stantes es-
sent inde ab Orate, fratres usque ad Sanctus.

e) Nulla adest ratio cur benedicantur oblata post consecratio-
nem, cum Corpus et Sanguis Domini Nostri Iesu Christi iam praesens
sit vere, realiter ac substantialiter in altari.

f) Concelebrationis usus non amplificandus practerquam ad ca-
sus sub n. 44.

Concelebrantes vestes sacerdotales proprias ad celebrationem Mis-
sae induere debent. Declarare oportet utrum singuli concelebrantes suum
recipere possint stipendium an unus tantum ilum retinere queat.

g) Communio sub utraque specie non est extendenda ad alios
praeter presbyteros ordinatos in ipsa ordinationis Missa, sublato periculo
alicuius guttae pretiosissimi Sanguinis decurrentis in terram, propter
rationes hygienicas et practicas.

h) Cum in Missa Ite, Missa est dicitur, Sacra finiatur Synaxis.
Initium Evangelii Sancti Ioannis a celebrante dicendum est post Missam
ante canticumn Trium Puerorum.

i) Etiam declarare oportet quid pro Missa integra, ad Missae fe-
stivae praeceptum implendum, intelligatur, nempe ab offertorio usque
ad celebrantis communionem.

2. Quoad Sacramentum.

a) Cultus solemnis Eucharistiae enixe commendandus est, non
tantum in festo Sanctissimi Corporis Christi, sed etiam in expositionibus
et in processionibus eucharisticis.

5) Item valde commendandam communionem intra Missam, cum
fieri potest. |

¢) Etiam tempus communionis vespertinae, immediate post actus
religiosos, de Ordinarii iudicio, cum Missa non celebratur, bene defi-
niendum est juxta normas celebrationis Missae vespertinae.

d) Facultas communionis ab aegrotis domi recipiendae extenden-
da videtur ad fideles qui ob rationabiles causas morales, v. gr., mottis.

recentis personae familiae vel illis in casibus quibus dispensantur Missae
interesse, e domo facile exire nequeunt.

e) Tandem decentia in vestibus sacram communionem recipien-
tium urgenda est, cum proh dolor! magis magisque vestes minus decen-
tes domum Dei invadant. Dixi.

In textu scripto tradito: * Salvo meliore iudicio, mihi videtur. * deest.
°d
eest.

15

Exc.mus P. D. CARMELUS ZAZINOVIC
Episcopus tit. Lebessenus, aux. Vegliensis

Rev.mii Patres,

In art. 38 huius capitis,’ desiderium panditur de praelegendo, de-
cursu plurium annorum, praestantiore parte Sacrae Scripturae fidelibus
Sanctae Missae assistentibus. Haec propositio mihi valde placet. Atta-
men non sat clarum apparet, utrum de lectionibus in Missis festivis
tantum an etiam de lectionibus in Missis ferialibus agatur. Submissam
sententiam meam hoc modo proferam. Permulti fideles non solum die-
bus festivis, sed etiam diebus ferialibus S. Missae intersunt, speciatim
tempore Quadragesimae, Adventus, mense Maio, Missis vespertinis, et
similibus occasionibus.” Has occasiones non practermittendas esse exi-
stimo a sacerdotibus in cura pastorali positis, praesertim in regionibus
nostris ° ubi inimici Dei maxime verbum Domini timent, ubi pastoribus
ecclesia tantum sola remansit® pro instructione doctrinae catholicae fa-
cienda et mensa verbi Dei paranda. Liceat episcopo ergo,” commendare
pastoribus gregis sui christiani," non tantum diebus festivis, sed etiam
ferialibus quando celebratur Missa cum concursu maiore’ populi,
lectiones in lingua vernacula fidelibus perlegere © — non autem e. gr.
semper ° repetendo illas de dominica praecedenti, sed, pro posse,” con-
tinuatim ex libro Sacraec Scripturae illo anni liturgici tempori maxime
convenienti et ab auctoritate ecclesiastica competenti adprobato. The-
sauri biblici hoc modo, ni fallor, cum gaudio et utilitate spirituali pro
multis fidelibus largius*' aperientur.

Ad art. 40, placet mibi sublineare in lin. 29 verbum illud * « sal-
tem ». Ea enim, quae de utilitate, secundum meam opinionem humilem,
Lectionum...” in lingua vernacula pro Missis ** ferialibus dixeram, idem
dicendum puto etiam quoad Orationem fidelium diebus ferialibus in
Missis cum concursu populi. Orent fideles nostri in suis ecclesiis etiam

diebus ferialibus in unum conventi ad Sacrificium cum sacerdotibus Deo
offerendum pro tota Ecclesia et toto mundo! Elementum hoc non solum
religiosum, educativum et instructivam erit fidelibus in regionibus qui
libertate religiosa gaudent, sed etiam consolationis erit pro éis ** qui li-
bertate religiosa privati sunt.

Art. 42, Tpsum schema possibilitatem insinuat alicuius fidei periculi.
Ne nos inducamus in tentationem, cum motivum pastorale pro conce-
denda communione sub utraque specie nullum adducatur, proponerem
emendationem huius articuli hoc modo:™ « Communio sub utraque
specie in Missa consecrationis episcopalis et sacrae ordinationis...”” tan-
tum conceditur ». Dixi,

® et similibus occasionibus, potissimum

4 ani-

In textu scripto tradito; ' deest.
ultimis annis, cum s. Missae horis vespertinis celebrantur, * deest.
marum pastoribus ecclesiae tantum remanserunt, % ergo episcopis. * ca
tholici, ut. " Missae celebrantur cum maiore concursu. 8 perlegerunt.
® semper, e. g. 1 deest, " multis nostris fidelibus. 12 schematis,
in lin. 29, sublineare mihi placet illud verbum. 1% Missae. 14 diebus.
Y% et fortitudinis erit pro fidelibus. 'Y nos ipsi quempiam in tentationem
inducamus, a fortiori cum nullum adducatur motivum pastorale pro concedenda

communione sub utraque specie, emendationem huius articuli hoc modo pro-

ponerem, 17 sacerdotalis.

16

Exc.mus P. D. MICHAEL ARATTUKULAM
Episcopus Alleppeyensis

Venerabiles Patres Conciliares,

De cap. II schematis constitutionis de Liturgia, de quo nunc agi-
mus, vellem facere duas tantum observationes. In bis observationibus
propono emendationes terminologiae in introductione capitis praesentis.
Eisi hae emendationes ab aliis iam propositae sint, rem enucleatius ex-
ponere volo.

Prima observatio. In pag. 175, lin. 3, inopportune utuntur,” citan-
tur verba Concilii Tridentini, nempe: « mortis eius victoria et trium-
phus ».

In praesenti enim capite sermo est de sacrificio Missae. Missa vero,
quoad naturam suam sacrificii, est repraesentatio mortis Domini. Unde
ipsum Concilium Tridentinum, in capite primo, de doctrina de sanctis-
simo Missae sacrificio, dicit Christum Dominum novum instituisse Pa-

scha « seipsum ab Ecclesia per sacerdotes sub signis visibilibus immo-
landum in memoriam transitus sui ex hoc mundo ad Patrem, quando
per sui sanguinis effusionem nos redemit » (Denz. 938).

S. Paulus quasi explicans mandatum Domini: « Hoc facite in
meam commemorationem », scribit in epistola 1 Cor. 11, 26: « Quoties-
cumque enim manducabitis panem hunc et calicem bibetis, mortem Do-
mini annuntiabitis donec veniat ». Si, secundum S. Paulum, etiam
in communione sub diversis speciebus commemoratur ipsa mors Do-
mini, non vero « mortis eius victoria et triumphus », idem multo ma-
gis affirmandum est de ipsa actione sacrificali duplicis consecrationis in
Missa, Practerea si Missa esset repraesentatio victoriae et triumphi
Christi super mortem, non esset incruenta iteratio sacrificii Crucis sed
potius commemoratio Resurrectionis vel Ascensionis Christi vel tandem
status ejus gloriosi in caelo.

Concilium Tridentinum utitur verbis: « mortis eius victoria et
triumphus » non de Missae sacrificio, sed de praesentia reali Christi
in sanctissimo Sacramento. Praesens st enim in sanctissima Eucharistia
in eodem statu glorioso ac in caelo, statu nempe victoriae et triumphi
super mortem. Concilium enim adhibet supradicta verba in cap. 5 De-
creti de sanctissima Fucharistia, ubi dat fundamentum et rationem cultus
et venerationis sanctissimac Eucharistiae, ac solemnis et triumphalis
processionis Ss. Sactamenti in festo Corporis Christi.

Ista verba Concilii, ergo, inepte et inopportune applicantur ubi
sermo est de Missae sacrificio. Ergo verbis citatis, scilicet: « mortis eius
victoria et triumphus », substituantur verba: « mors Domini ».

Secunda observatio. In eadem pag. 175, in linn. 5 et 6, loco ver-
borum « sacrificium laudis », substituantur verba: <« sacrificium novae
legis ». Secus non solum ratio laudis, quae praecipue ad adorationem
pertinet, memoranda esset ut inhaerens sactificio Missae, sed etiam
rationes impetrationis, propitiationis et gratiarum actionis.

Cetera, quae dicere volebam, iam ab aliis cum dicta sint, omitto. Dixi.

In textu scripto tradito: ' deest. % deest.

17
Exc.mus P. D. IOANNES CAROLUS McQUAID

Archiepiscopus Dublinensis

Enz.ni, exc.mi, rev.mi Patres,

1. Quoad prooemium cap. II, in paragrapho secunda, versus finems: '
omnes Hiberniae episcopi, quo par est obsequio, velint proponere
ut post vetba « Deus omnia in omnibus », haec quae sequuntur ad-
dantur: « Curent animarum pastores ut christifideles sacrosanctum Mis-
sae sactificlum tanquam centrum suae vitae religiosae agnoscant, eidem-
que frequenter adsistant et, praesertim dicbus dominicis et festis de prae-
cepto, omnes et singuli qui tenentur Missam rite audiant »,

2, In par. 42, ad communionem sub utraque specie quod atti-
net. Cum fideles fere innumeri, hortationi S. Pii Papae X obsequen-
tes, iam sanctam communionem saepe, etiam quotidie, recipiant, omnes
Hiberniae episcopi, pastorali experientia confisi, arbitrantur difficillimum
fore, immo impossibile, ut, etiam in casibus bene determinatis, com-
munio sub utraque specie distribui possit.

Quinimmo opinantur episcopi, etiam in his casibus determinatis,
periculum fidei vix posse evitari, quia generatim fideles necessario sibi
persuasum habebunt se aliquo modo non Christum totum et integrum
recipere, quando habitualiter sub una tantum specie recipiunt.

Quare, disciplina Tridentina sancte setvata, ne concedatur commu-
nio sub utraque specie.

3. In par. 44, ad concelebrationis extensionem quod attinet: opi-
nantur omnes Hiberniae episcopi rationes ob quas optatur haec extensio
raro verificari.

Certo certius, apud nos fidelium pietas magis fovetur, nec ulla oritur
molestia, si occasionem habeant fideles assistendi pluribus Missis cele-
bratis in diversis altaribus, potiusquam uni Missae a pluribus sacerdo-
tibus concelebratae.

Quare, propter rationes pastorales, existimant episcopi concelebrandi
facultatem non esse extendendam. Dixi.

In textu scripto tradito: ' deest.



CONGREGATIQ GENERALIS X 45

18

Exc.mus P. D. ANGELUS FERNANDES
Episcopus tit. Neopairensis, coad. Delbiensis

Ewmz.mi Praesides ac venerandi Fratres in Christo,

Velim quaedam dicere de art. 39, scilicet de homilia. Eorum quae
fam dicta sunt quamdam synthesim velim facere.”

Cum fides sit ex auditu et ignorantia doctrinae chrlsuanae multa
apud populum operetur damna, et praeterea necesse sit ut renovationem
litutgicam praecedat ct comitetur fervens praedicatio verbi Dei, for-
tasse melius esset, salvo meliore iudicio, si articulus aliquatenus cor-
roboraretur, et quidem sic: « In Missis quibus assistat populus, homilia
brevis in ipsa Liturgia fundata, inquantum fieri potest, ne omittatur
sine ratione omnino speciali, diebus dominicis et festis de praecepto ».

Dixi.

In textu scripto tradito: ' Vae mihi si non praedicavero!

19

Exc.mus P, D. CAROLUS H. HELMSING
Episcopus Kansanopolitanus

Venerabiles Fratres,

Post receptionem schematis, observationes et emendationes meas
ad Secretarium Status Suae Sanctitatis mittere curavi. Quas observatio-
nes cum cettior factus sum apud commissiones proprias esse delatas, li-
benter ad labores Concilii accelerandas hanc occasionem loquendi cedo.

Dixi.

Textus scripto fraditus:

Cum gloria Dei, quam per sacram Liturgiam promovere conamur, non realiter
distingnitur ab aeterna salute animarum, oportet nos « quos S. Spiritus elegit ad
regendam Ecclesiam Dei » considerare magisterium nobis commissum non tantum
ad fidem servandum, sed potius ad propagandam. Bonum et necessarium est fidem
protegere et adamussim servare, sed melius est docere omnes gentes. Verbum Dei
non debet alligari. Proinde rationes pastorales et missionariae me movent ad has
observationes proferendas:

Cap. II, nn. 38 et 39. Videtur mihi quod hi duo numeti arctius integrandi
sunt, E lectione Sacrae Scripturae et ex homilia seu praedicatione verbi (uti schema

pulcherrime loquitur) ditior mensa verbi Dei paretur tam pro fidelibus quam pro
catechumenis. Vanum esset quaerere quac ex his duobus sit magis authentica
vel efficacior: nam, ut clare dixit sacrosancta Synodus Tridentina, « Christianae rei
publicae non minus est necessaria praedicatio evangelii quam lectio, er hoc est
praecipuum episcoporum munus » (sess. V, decr, II, n. 9). Item iam docuerat Con-
cilium Lateranense IV: « Inter cetera quae ad salutem spectant populi christiani,
pabulum Verbi Dei permaxime sibi noscitur esse necessarium » (constitutione 10).

Ergo ad praedicationem integrandam in cultum dominicalem (et loquor so-
lummodo de Liturgia dominicali), sequentia velim commendare:

1) Pro praedicatione efficaci, quae extendit ad veritates fidei et morum expli-
candas, ordinatio systematica est omnino necessaria, salva ratione anni liturgici.

2) Ad maiorem reverentiam pro servitio verbi inculcandam, haec Sancta
Synodus enucleet veram theologiam praedicationis et efficaciae verbi, sicut iam
fecit Synodus Tridentina theologiam sacramentorum.

3) Certissime permittatur lingua vulgata, seu vernacula, non solum in homi-
lia sed etiam in lectionibus,

In eodem cap. I, n. 44, p. 176. Amplificatio usus concelebrationis mihi valde
placet. Cum concelebratio est in se sighum praeclatum unitatis Ecclesiae et sacet-
dotii, bene deleantur ex schemate haec verba (n. 44 5, lin. 22): « si ad singulares
celebrationes aliter provideti non posset ».

In cap. III, n. 56, pag. 181. Affirmatio de natura sociali Sacramenti Paeni-
tentiage desideratur. Paenitentia sicut sacramentum reconciliationis cum Ecclesia
clarius ostendatur.

In cap. IV, n. 77, pag. 188, Necessitatibus doctrinalibus atque pastoralibus
attentis, usus linguae vulgaris, intuitu eius valoris in homiliis, sermonibus, et
conferentiis conficiendis, est valde opportunus et desiderabilis.

20

Exc.mus P, D, HADRIANUS DDUNGU
Episcopus Masakaénsis

Em.mi, exc.mi ac rev.mi Patres,

Licentia vestra, velim aliguid circa ieiunium eucharisticum dicere.

Nuperrime relaxatio generalis facta est circa ieiunium eucharisticum.
Et inter alia, fidelibus licet potum non alcoholicum sumere, servato spa-
tio wnius horae integrae® inter potum et sanctam communionem, sacet-
dotibus vero inter potum et initium Missae,

At vero adhuc remanet difficultas sacerdotibus qui ad bonum po-
puli® duas vel tres Missas eodem die celebrare debent, et guorum nu-
merus de die in diem augetur.* Nam, ut compertum est, saepissime inter
duas vel tres Missas spatium horae integrae non datur. Datur saepis-
sime ° dimidium horae, 15 vel etiam 10 momenta. Ft sic sacerdos...” ieiu-

nus debet duas vel tres Missas celebrare, bis vel ter sermonem facere
apud populum ” et plures communiones distribuere. Et hoc non sine
incommodo ex ieiunio.

Cum autem liceat sacerdotibus aquam guocumque momento ante
Missam * bibere, humiliter petere velim ut hoc Sacrosanctum Concilium
concedat * sacerdotibus binantibus vel trinantibus, praeter aquam, potum
caffé, vel rei huius *° generis, quocumque momento ante Missam.

Ratio est quia aqua paulum iuvat, si fuvat; sed potus caffé, ut patet,
reficit...”’ vires sacerdotis. Dixi.

In textu scripto tradito: ' deest, ? deest, % fidelium, * deest,
% Saepe habentur. ’ omnino. 7 deest. ¥ ex relaxatione generali liceat
sacerdoti quocumque momento ante Missam aquam. ® permittat, 1% ejus-

11

dem, procul dubio.

21

Rev.mus P. D. SIGHARDUS KLEINER
Abbas generalis §. Q. Cist,

Em .mi, exc.mi, rev.mi Patres,

Faveatis audire vocem quoque monachorum, de concelebratione, et
loquor nomine quoque abbatis primatis et abbatum Benedictinorum
Confoederatorum aliorumque abbatum hic praesentium.

Circa quaestionem de concelebratione placent emendationes iam
propositae ab em.mo card. Léger. Canon 610 CI.C. praescribit pro
religionibus virorum celebrationem quotidianam Missae conventualis:
quae, ad tenorem canonis 413, est pars integtans divini officii, ita ut cho-
rales, etiam sacerdotes, non legitime excusati, tenentur assistere Missae
conventuali.

Tamvero, omissis tot aliis rationibus iam adductis, unam oportet pe-
culiariter notare, ut scilicet sacerdotes, modo sacerdotali, Missae con-
ventuali valeant adstare. Ad hoc iuvat recensere in ritu Ordinis nostri
Cisterciensis, qui ritus alto Medio Aevo ex fontibus lugdunensis Eec-
clesiae ortum sumpsit, morem et regulam existere, qua cavetur ut qui-
cumque inservit Missae, sive conventuali, sive etiam privatae, modo
suo Ordini proprio ei inserviat: laicus scilicet ut laicus, iuxta formas
omnibus baptizatis communes; acolythus, ut alios omittam, ut acoly-
thus, adimplendo ea setvitia ad quae ordinatus est; diaconus ut diaco-
nus, subministrando omnia ea quae iuxta ordinem suum el competunt.
Et haec, ut repetam, etiam in celebratione Missae privatac.

Hoc principium utilissime applicari poterit sacerdotibus choralibus
Missae conventuali ex obligatione adsistentibus, ut scilicet non assi-
stant tantum more cantorum vel immo laicorum, sed more sacerdotali,
vere concelebrando. 11li sacerdotes Missae non adstant ex fortuito casu,
ut ita dicam, sicut personae privatae, qui proin privato modo se gerete
possunt, sed ut portio praecipua illius coetus, sanctum sacrificium com-
muni modo celebrantis, Missae ex officio assistunt.

Iamvero in priore parte schematis merito inculcatur ut singula mem-
bra Corporis Ecclesiae invitentur ad actuosam participationem in Sancta
Missa et quidem, uti dicitur, pro diversitate ordinis vel muneris, singuli
agentes partem sibi propriam. Unde convenientissimum videtur, ut sa-
cerdos quoque, ex officio Missae conventuali assistens, ut sacerdos ei
adesse possit concelebrando cum principaliter agente, saltem in certis
adiunctis, firma utique manente facultate singulariter celebrandi si quis
maluerit.

Hoc modo, scilicet circumstantes altare et concelebrantes, sacerdotes
chorales, in quibus taedium oriri potest ob duplicem quotidianam Missae
celebrationem, maiori cum pietate et fructu Missam participant, et pro
fidelium aedificatione solemniore litandi modo unitas sacerdotii et sacri-
ficii unicitas aptius exprimitur.

Humillime igitur rogo, ut restauretur ea forma textus, quae com-
missioni centrali subiecta erat. A pluribus venerabilibus Patribus in hac
aula optime postulatum est, ne Concilium Oecumenicum clauderet por-
tas pro iis mutationibus, quae forsitan non omnibus eodem modo neces-
sariac vel utiles videntur, quae vero in multis Ecclesiae regionibus vel
coetibus magni sunt momenti. Huiusmodi mutationes non omnibus im-
ponuntur, sed iis plurimis, quibus secundum fudicium pastorum prosunt,
permittuntur.

Spiritu vero oecumenico quacstiones perpendendae et decidendae
nobis sunt. Id iure merito inculcatum est ad usum linguae latinae quod
attinet, id etiam in concelebratione ampliore ratione concedenda prae
oculis habere velitis.

Nemo cogitur ut concelebret, sed ne prohibeatur ille modus ubi ex
rationibus omnino validis etiam in Ecclesia occidentali desideratur. Dixi.

Textus scripto traditus:

Permittatis, ut nomine pluriom Patrum Concilii ex ordine monastico loquar,
i. e. nomine et de mandato Benedictinorum Confoederatorum, Camaldulensium, Val-
lumbrosanorum, Silvestrinorum, Cisterciensium, Trappistarum. Quaedam dicta sub
respectu monastico,

Ad n. 44, pag. 176: Placet iuxta modum, ut scilicet

1. Post litteram «) restaurctur paragraphus littera 5) signata, quae in sche

mate commissioni centrali proposito sic sonabat: « &) ad Missam conventualem
et ad Missam principalem in Ecclesiis ubi plures sacerdotes adsunt, quorum sin-
gularis celebratio ad utilitatem fidelium non requiritur, salva semper cuiusque sa-
cerdotis libertate singulariter celebrandi, non tamen in eadem Ecclesia eodemque
tempore »

Rationes sunt inter alias: 1) res maxime interest coetuum ordinis monastici.
Magnum incommodum facile habetur ex celebratione solum singulari Missarum
in monasteriis et communitatibus, ubi adsunt plures monachi sacerdotes. Hi omnes
Missam lectam cotidie celebrant et insuper cantant Missam conventualem. Haec
duplicatio cotidiana ratione temporis, pietatis, altatium et supellectilis saepius
parum proficua est. In his casibus concelebratio omnino concedenda videtur.
2) concelebratio tam in Fcclesia orfentali quam occidentali in usu hucusque re-
mansit. Hi ergo, qui extensionem concelebrationis concedere nolunt vel ex non
bene intellecta ratione honoris Dei, aut ex pietate vel etiam ex rationibus theolo-
gicis, infuriam catholicis orientalibus et fratribus orientalibus separatis faciunt.
Quin etiam dixerim, concelebrationem ad unionem instaurandam maxime con-
ferre. 3) Unitas Ecclesiae in unitate sacerdotii melius demonstratur (vide textum
S. Thomae in nota 12 pag. 177).

2. Insuper ut in actuali paragrapho &) (punc ¢) lin. 22 loco verbotum: « ... si
ad singulares celebrationes aliter provideri non possit et de iudicio ordinarii »
ponatur: « ... ubi singulae Missae sine incommodo celebrari nequeunt ».

Ratio: textus schematis rem nimis difficilem reddit.

Humillime igitur rogo, ut restauretur ea forma textus, quae commissioni cen-
trali subiecta erat. A pluribus venerabilibus Patribus in hac aula optime postu-
latum est, ne Concilium Oecumenicum clauderet portas pro iis mutationibus, quae
forsitan non omnibus eodem modo necessariae vel utiles videntur, quae vero in
multis Ecclesiac regionibus vel coetibus magni momenti sunt. Huiusmodi muta-
tiones non omnibus imponuntur, sed iis plurimis, quibus secundum iudicium pa-
storum prosunt, permittuntur,

Spiritu veto oecumenico quaestiones perpendendae et decidendae nobis sunt.
1d iure metito inculcatum est ad usum linguae latinae quod attinet, id etiam
in concelebratione ampliore ratione concedenda prae oculis habere velitis.

Nemo cogitur ut concelebret, sed ne prohibeatur ille modus ubi ex rationibus
omnino validis etiam in Ecclesia occidentali desideratur.

Rogo vos, Venerandi Patres Conciliares, ut faveatis audire vocem turturis,
non ex caverna macetiae, sed ex caverna monasteriorum clamantem.

22
Exc.mus P. D. BERNARDUS STEIN

Episcopus tit. Dagnensis, aux. Trevirensis

Em.mi Patres, venerabiles Fratres,

Ad artt, 38 et 39, pag. 175, liceat mihi, #lis argumentis quae iam
allata sunt, baec pauca addere.’
Ad Liturgiam sub respectu pastorali instaurandam prae oculis ba-

beri debet non sola mensa eucharistica, sed etiam « mensa verbi Del ».
Ratio est, quia, sicut dicit Pius XII in Litteris Encyclicis Mediator Dei,
actio liturgica Ecclesiae non comprehendit solum sacrificium euchari-
sticum et communem orationem, sed etiam lectiones et homiliam seu
praedicationem (cfr. A.A.S. 39 [1947], pag. 529).

Reapse structura Missae hodierna, scilicet lectio Sacrae Scripturae
— homilia — sacrificium eucharisticum, ab ipso Domino in Cena ultima
quodammodo introducta et ab Apostolis observata {cf. Aez. 20, 7-12),
iam invenitur descripta in Apologia I S. Iustini Martyris (PG 6, 429).

Postquam S. Pius X cunctis fidelibus faciliorem reddidit participa-
tionem mensac caelestis et inde valde succrevit pietas eucharistica, opta-
tur nunc, ut etiam « mensa vetbi Dei » ditior Missae adstantibus prae-
beatur.

Libri sacti non quidem sunt sacramenta. Tamen, sicuti dixit em.mus
card. Bea in conventu liturgico-pastorali Assisiensi, effectum salutarem
nanciscuntur non solum ex opere operantis Ecclesiae, sed ex seipsis,
dummodo recte legantur et declarentur; et hoc ideo, quia non solum
continent verbum Dei — id quod dici potest etiam de aliis libris, v. g.
de catechismo — sed vi inspirationis divinae suz¢ verbum Dei. Qua-
propter de sacris libris valet quod dicitur in epistula ad Hebraeos:
« Vivus est enim sermo Dei, et efficax et penetrabilior omni gladio an-
cipiti; et pertingens usque ad divisionem animae ac spiritus, compagum
quoque ac medullarum, et discretor cogitationum et intentionum cor-
dis » (Hebr. 4, 12).

Quae eflicacia specialis verbi Dei valde augetur interno et mystico
suo nexu cum sacrificio eucharistico, quatenus ad conficiendum sacrifis
cium cucharisticum iam requiritur, ut ipsum verbum Domini annuntie-
tur et proferatur.

Pericopae epistolarum et Evangeliorum, quae per anni circulum fide-
libus proclamantur, minimam partem thesaurorum, qui in libris sacris
continentur, communicant, Quam rem animarum pastores valde dolent,
cum saepe saepius in Missa tantum fidelibus occasio praebeatur audiendi
verbum Dei.

Modi, quibus abundantior communicatio divini verbi fieri possit,
a peritis in periodicis diversis proponuntur. Ex quibus patefit nullam
adesse difficultatem practicam articulum 38, prout in schemate est, in
praxim deducendi. Commissio exsecutiva secure opus perficere poterit.
Ergo, sicut em,mi card, Schuster et Faulhaber necnon multi alii dignis-
simi pastores animarum, tam ex Ecclesiis antiquis quam ex nuper erectis,
id saepissime atque instantissime petierunt, etiam ego cum tot aliis enixe
rogo, ut art. 38 huius schematis a Concilio affirmetur.

Certus sum, quod ditiore usu verbi Dei non solum fideles attentius
auscultabunt,’ sed etiam praedicatores in Missa facilius necnon fructuo-
sius munere suo fungentur. Dixi,

2

In texty scripto tradito: * pauca proferre argumenta. audient,

23

Exc.mus P. D. HILDEFONSUS M. SANSIERRA
Episcopus tit. Oriensis, aux. S. loannis de Cuyo

Em.mi, exc.mi ac rev.mi Patres Conciliares et Observatores,

Liceat mihi quasdam propositiones patefacere, quae ad materiam de
qua agimus spectant. Loguar etiam nomine mei exc.mi D. Audini Ro-
driguez y Olmos, arch. S. loannis de Cuyo.’

Ad n. 37 quod attinet:

2) Ad hunc numerum quod attinet, oblivioni non dari cerno quod
iam in plurimorum episcoporum et sacerdotum desiderio est, nempe ut,
ratione cultus protoduliae, S. Ioseph debito, hoc nomen in canone Mis-
sae contineatur, '

b) Si optandum est, et maxime quidem,” in fine Missae auferatur
lectio S. Evangelii S. loannis, et etiam preces post Missam a Leo-
ne XITI praescriptae...”, videtur aliquantulum mutari debere conclusio
Missae, ita ut « microdialogus » sacerdotem inter et populum institua-
tur: qui etiam iuxta n. 27 schematis, in pag. 168, ita forsan esse poterit:

Expleta oratione « postcommunio », sacerdos in medio altaris im-
mediate dicat: « Placeat, tibi, Sancta Trinitas... ». Hac absoluta ora-
tione, sacerdos ad populum dicit: « Dominus vobiscum », cul respon-
detur: « Et cum spiritu tuo ». Tunc celebrans dicat: « Iam Missa est! »
cui respondetur a fidelibus: « Deo gratias! ». Tunc celebrans: « lte,
fratres, in nomine Patris et Filii et Spiritus Sancti », cui fideles respon-
dent: « Amen! ».

Ad n. 39. Quoties sacerdos explicaverit Evangelium ad populum,
ipsi facultas sit eum omittere in Missa, cum onere tamen ipsum legendi
lingua vetnacula ad fideles.

Ad n. 41. De lingua liturgica. Iam permulta dicta sunt, nihil proinde
fatear. Post autem hanc paragtaphum, aliam paragraphum dicerem po-
nendam esse; nempe de hora celebrandae Missae, quae, iuxta meam opi-
nionem, ita redigenda esset: « Omnibus sacerdotibus fas sit celebrare

Missam quavis hora, servata lege de eucharistico ieiunio et ceteris de
iure servandis ».

Ad n. 42, Communio sub utraque specie, sublato semper fidei pe-
riculo, et in bene determinatis casibus, admittenda videretur * ad fer-
vorem populi excitandum, salfens® feria quinta in Cena Domini. Iia
tamen ut communio Sanctissimi Sanguinis Domini Nostri Iesu Christi
fiat non calice ad os ferendo sed alio convenienti modo a peritis in hac
re determinando, sicut vidimus fieri in quibusdam ritibus orientalibus
catholicorum.’

Ad n. 44. Amplificari usus concelebrationis quam maxime laudandum
et peroptandum videtur. Quapropter in hac paragrapho duas alias oc-
casiones adderem, in quibus liceat concelebrare, nempe: in Concilio Pro-
vinciali episcoporum; et in Concilio Oecumenico.

Concelebratio enim magnum est signum unitatis, quapropter non
esset mirum si in hac Sacrosancta Synodo Vaticana II, qua novum si-
gnum unitatis totius FHeclesiae, mysterium eucharisticum Corporis et
Sanguinis Christi concelebraretur a Sanctissimo Papa nostro Ioanne XXIII,
Petri successote, una nobiscum episcopis undique convenientibus. Dixi.

In textu scripto fradito: * Schema, prout confectum est, placet. Enucleatim
enim, fere omnes huius temporis exigentias de sacro ministerio et apostolatu,
saltem generice prae oculis habet. Specifice vero, quoad introductionem huius
capitis, ultima pericopus nimis rigida videtur, quae ita sonat: « Quapropter Sa-
crosanctum Concilium, ut Sacrificio Missae restituat etiam in forma rituali, plenam
pastoralem efficacitatem, ea quae sequuntur decernit ». Duo verba, nempe « resti-
tuat » et « plenam » mitius redigenda teneo. ? ut optandum maxime est.
* auferantur. * videtur. ®y. g in. ¢ deest.

Praeses: Nunc fit repositio S. Evangelii. Stemus omnes reverenter.

[ Intervallum].
Oremus nunc Angelus Domini pro pace in India.

Secretarius generalis: Proxima congregatio generalis, crastina, hora
nona.



